
UR GER A-RAOK
En anv an holl Friziz hag a gar o bro e saludomp hor 

c ’heneiled vreizhat. Unan eus an traoù bon eus ni, pobloù 
bihan sujet Europa, ar muiañ ezhomm, a zo kompven mat ha 
studiañ dibaouez hor pinvidigezhioù, hon diaesterioù, hon 
doareoù-stourm hag hor menoziadoù. S pi hon eus e talvezo an 
niverenn-mañ, prientet hag aozet gant skoazell hor c'henvroiz 
eus an div Fryslan, da startaat al liammoù etre Breizh hag hor 
bro. Hor c ’hoant brasañ eo e teufe war he 1ère’h eskemmoù 
a bep seurt, ez en em skoazellfemp war an holl dachennoù ma 
c'hell en em gavout hag en em gompren div bobl a stourm 
evit o frankiz.

Renerezh « De TSJERNE ».

WURD FOAROF
Ut namme fan aile Friezen dy’t har lân leafhawwe, groet- 

sje wy hjirby ùs Bretonske freonen. Ien fan de earste dingen 
dêr’t jimme en wy, lytse folken en minderheden fan Europa 
driuwend forlet fan hawwe, is in oanwinnend bigryp foar en 
in duorjende bistudearring fan elkoars rykdommen, swierrich- 
heden, striidmethoaden en doelstellingen. It is ûs oprjochte 
hope, dat dit nûmer, dat fan ûs lânslju ut de beide Fryslânnen, 
sawol passyf (troch jildlike stipe) as aktyf (troch bydragen 
en oersettingen) oan meiwurke hawwe, in middel wêze mei ta 
it forstevigjen fan de bannen dy’t ûs beide folken forbine. 
Dat it folge wurde mei fan mear ûtwikseling op aile gebieten 
dêr't twa lytse, mar foar de frijdom stridende folken elkoar 
op moetsje en forstean kinne, en fan in hechte en duorjende 
freonskip, is ûs winsk.

De Redaksje fan « DE TSJERNE ».



Kartenn FRYSLAN
Alc'houez :

K ARTEN N  V R A S  :
1. an unnek kêr a zo er vro. 8. linenn - harz etre div

rannvro.
2. kêriadenn. 9. hent bras.
3. pennkêr. 10. skluz.
4. lenn. 11. koad.
5. kanol pe stêr chaoseriet. 12. erinoù ha krec’hiennoù.
6. kanol bras etre Grins 13. linenn vagoù.

Groningen) hag Amster
dam.

7. hent-houarn. 14. nijva.

K ARTEN N  A : Ar rannyezhoù frizek.

1. eno ne vez ket komzet frizeg.
2. kêrioù na gomzer ket frizeg enno.
3. linenn-harz etre div rannvro.
4. linenn-harz etre div rannyezh.

K ARTEN N  B : Ar frizegva.
1. eno e komzer frizeg.
2. eno ne gomzer ket mui frizeg.
3. eno ez eus bet komzet frizeg d’ ur mare bennak.
4. linenn-harz etre div stad.
5. linenn-harz etre div yezh.

K ARTEN N  K : Friz an Norzh, Friz an Alamagn.
1. eno e vez komzet frizeg.
2. eno ne vez ket mui komzet frizeg.
3. linenn-harz etre div stad.
4. linenn-harz etre div yezh.

A N N E  W A D M A N  :

E-QIZ RAKSKRID
Sevenadur Bro-Friz a zo bet ganet hag en deus kresket 

dindan gwask an estren. A-se e teu e wander, hag e nevzh 
ivez. E wander : rak abaoe an oadvezh aour, abaoe mare ar 
Frisa Magna eus ar seizhvet hag eus an eizhvet kantved. 
n eus bet morse gant Bro-Friz galloud politikel ebet, na zoken 
ar gwir da ren he buhez speredel e-giz ma kare. E wander : 
rak atav emañ brasañ teñzor Fryslân, da lavarout eo he yezh, 
en arvar da vervel. An diwezhañ skridoù a-berzh-stad e frizeg 
a zo eus ar c ’hwezekvet kantved. Adal an amzer-se e lavar 
ar re a ren ac'hanomp n eus ket a yezh frizek. Ha daoust da 
Fryslân bezañ miret ur seurt emrenerezh e diabarzh Republig 
ar Rannvroioù llnanet betek 1795, n eo bet kavet morse an 
« trefoedach frizek » detlezek a vezañ anavezet gant ar gouar- 
namant.

Anat eo gouzout pegen fall eo bet kement-se evit hor seve• 
nadur. Burzhud eo zoken e vije chomet bev hor yezh cher- 
manek kozh, ha hi komzet e-pad kantvedoù gant pesketae- 
rien, labourerien-douar, tud vunut hepken —  burzhud eo he 
dije taolet bleunioù ken kaer war dachenn al lennegezh en 
naontekvet hag en ugentvet kantved. Hag amañ e weler 
pelech emañ he nerzh : dindan bec'h ar gwaskerezh ez eo 
deut hor sevenadur da vezañ taeroc’h, troet e selloù gantañ 
war-du an dazont.

A-hend-all, n eo ket en naontekvet kantved ez eur kroget 
da skrivañ traoù e frizeg. Diouzh ar Grennamzer ez eus deut 
betek ennomp ur bern dihelloù lezennel, talvoudus-bras e- 
keñver yezhoniezh hag ivez e-keñver istor ar reizh. Enno 
zoken ez eus chomet evel un heklev eus ar barzhonegoù meut 
henc’hermanek, eus oberennoù ar barzh frizek kozh n’ ana- 
vezomp tra dioutañ nemet e anv : Bernlef.

Met kerlcent ha ma kouezh Fryslân, ha hi hep gouarnamant- 
kreiz ebet, dindan dorn an impalaeriezh bourgondat-aostriat, 
en em gav hor sevenadur en ur stad diaes-tre. N ’ heller ket 
reiñ amañ kalz anvioù. Un den, avat, a sav dreist an holl re 
ail, Gysbert Japiks (1603-1666), ar barzh-skolaer : rener an 
Azginivelezh frizek ez eo, krouer ur yezh lennek diazezet war 
prezeg ar bobl met o vont dreist dezhañ koulskoude. Meizañ 
a ra speredelezh e amzer ha, ma ouestl e vuhez d’ e vro-Friz, 
e /cerner perzh ivez, dre al latineg hag ar galleg, e buhez veut 
ar bed. Daoust pegen kristen ez eo, e plij dezhañ skridoù an

Henamzer Klasel, ha war e oberenn ez eo anat levezon Ovi- 
dius hag Horatius. Ha ma prizomp-ni, dreist pep tra ail, an 
traoù savet gantañ war-eeun e [rizeg, e toujomp kalz ar peur- 
rest eus e labour, pa ziskouez anezhañ evel un den digor-mat 
e lagad war ar bed, un den n' oulas ket chom serret en ur 
distro difrouezh ha proviñsel.

Goude Gysbert Japiks e teu evit ar [rizeg ur mare teñval 
en em astenn a-hed an triwec’hvet kantved. Gant an Dispac’h 
Gall ez échu ar gevredelouriezh ha Napoléon a ziazez ur stad 
kreizennet-strizh a zeu da vezañ, e 1813, Rouantelezh an 
Izeldirioù. E 1843 ez eo serret ar Skol-Veur Frizat met en- 
dailh-all e seblant an darvoud-se digeriñ un nebeut speredoù. 
Evel just, gant ar Romantelezh e vez awenet neuze Friziz, 
evel ma tiskouez buhez hag oberoù o renerien (Harmen Syt- 
stra, ar vreudeur Halbertsma), hag evel ma tiskouez gwel- 
loc’h c'hoazh anvioù ar skrivagnerien a voe troet o levrioù e 
[rizeg : Biirger, Herder, Lamartine, Hugo, Goldsmith, Hebel, 
Andersen, Hôlty.

E-pad eil hanteienn an naontekvet kantved, ne da ket kalz 
an emsav war-raok. Emafi al lañs neuze gant ar boellegourien- 
frankizourien hag an emsav [rizat, etre daouarn ar vourc'hi- 
zien, a zo klañv gant an dic’hoanag : ne greder ket he deus 
Bro-Friz dazont ebet da gaout.

Ar « slcrivagnerien-bobl », e-giz ma vez lavaret, ne glaskont 
nemet dihuediñ an dud vunut en ur ginnig dezho un adsked 
eus o c’hredennoù un tammig re eeun diwar-benn an droug 
hag ar mad. Met o labour a ziskouez an dra-mañ da nebeu- 
tañ : n eo ket mut ar vourc'hizien-frankizourien hepken a zo 
dedennet gant ar [rizeg, hag ar sosialistiezh en he derou a gav 
un heklev en hor yezh. Padal. pa zeu ur barzh un tammig 
speredek war an dachenn, ne chom ket mignon pell gant tud 
ail an emsav : ar skrivagner yaouank Peter Jelles a zeu da 
vezañ P. J. Troelstra, tener an emsav sosialist hollandat, un 
den ken pouezus ha Matteoti, Jaurès pe Kautsky. E galon, 
ar plegoù romanlel a zo ennañ, a chom [rizat ; e empenn, avat, 
e blegoù prederouriezhel a ra dezhañ stourm, e [ramm ar stad 
hollandat, evit an emsav proletarel etrevroadel. Hag a-benn 
an diwezh e tistruj ar politikerezh ar varzhoniezh.

E-keit-se eo bet krouet ur strollad ail, hini ar brotestanted 
galvinat, ha muioc’h-mui e teuer da gompren talvoudegezh ar 
f  rizeg evit ar relijion : e 1908 e kroger d'ober sarmonioù ha 
da lakaat. tammoù eus ar Bibl en hor yezh. Ha da heul Kal- 
viniz, c tiskouez ar Gatoliked bczañ dedennet ivez.

Ne voe dispac'h ebet pa zeuas ar c ’hevredadoù relijic! 
d'ober war-dro ar [rizeg : un dispac’h a voe, avat, pa voe

savet ar strollad « Friziz Yaouank ». Rak gant ar strollad-se 
e m e lakaet ar gredenn vroadelour da ren e-lec'h un nebeut 
fromadennoù brogar, diresis ha difaltazi : stourm a reas a- 
enep ar broviñsiadelezh, a-enep dic’hoanag ar rummadoù 
koshoc’h, en un doare taer-tre, kriz a-wechoù ; hag e cher- 
stur « Fryslân hag ar bed », ma ne oa ket bet meizet mat e 
ster d'an ampoent, a zo bet bras e levezon koulskoude. War 
dachenn al lennegezh ivez ez eo bet ken pouezus-all labour 
Friziz Yaouank : lezet en deus al « lennegezh-bobl »  a-grenn 
a-gostez, klasket ar Gened, doujet an Arz evit an Arz, ha ma 
n eus ket deut diwar-se muioc’h a awen d’ ar skridoù, ez eus 
deut dezho da nebeutañ muioc’h a c’hlander. Shelley a zo ar 
barzh muiañ-karet, met D. Raima, rener ar strollad, a laka 
ivez Molière e [rizeg, hag a grog da dreiñ pezhioù-c’hoari 
Shakespeare. Pa ya strollad « Friziz Yaouank » war ziskar 
e 1920, da heul tabutoù a gredenn, ha da heul tabutoù per- 
sonel ivez, ez eo deut kalz kreñvoch an emsav frizat : kavet 
en deus e hent war-du Europa.

Al lennegezh a-vremañ, pa ra danvez ur pennad ail, ne vo 
ket komzet amañ diwar he fenn : un nebeut gerioù a lavarin 
hepken diwar-benh ar sonerezh, al livouriezh, hag ar skulte- 
rezh, daoust ma vez an arzoù-se kalz nebeutoc’h broadel o 
stumm eget al lennegezh.

Paulus Folkertsma (ganet e 1902) en deus aozet sonerezh- 
kambr, lieder, sumfoniennoù, ha dramoù sonerezhel ; e awen 
a zo frizek, daoust ma ’z eo levezonet gant César Franck ha 
Vincent d'Indy kalz muioc’h eget gant Hanternoziz evel Grieg 
pe Sibelius. E sonerezh, avat, evel hini Bernard Smilde (ka- 
nennoù relijiel e doare ]. S. Bach) ha Jan Slofstra (kanaouen- 
noù, un opéra) a zo un tammig a c ’hiz kozh. N' eus ket tu d’ o 
cheñveriañ gant sonaozourien vrudet an Holland a-vremañ. 
Marteze dre m’ o deus en em zesket int o-unan. Ivez dre n eo 
ket awenus-bras ar vuhez sonerezhel e Bro-Friz. Ar « Frysk 
Orkest » n’ eo nemet un draïg a-netra e-skoaz « Concert- 
gebouw-Orkest » Amsterdam. Ha n eo ket lazoù ar c ’hêria- 
dennoù bihan, forzh pegen niverus e vefent, a c’hell krouiri 
un dra bennak.

Ur frazennig souezhus a zo « Frisia non cantat », na ouzer 
ket gant piv eo bet skrivet da gentañ. En ur mod, n eo ket 
gwir, rak kanañ ’reer kalz e Bro-Friz, hag a bep seurt 
kanaouennoù. Padal eo ret anzav n’ eus ket a wir ganaouen- 
noù frizat : degemerout a reer tonioù eus a bep bro, hag hor 
c ’han broadel, zoken, a zo savet e gomzoù war ton ur 
ganaouenn studierien alaman. A  vinvioù frizat, n'eus mui hini 
ebet : an « Noardske balke »  ne gaver ken nemet er mirdioù.

E-touez ar skultourien hag al livourien ez eus tud a-bouez, 
met peurliesañ n int ket chalet gant Bro-Friz : hag ar re a zo 
chalet ne ouzont ijinañ netra bravoc’h eget ar vuoc’h frizat 
peurbadus en he [radenn frizat peurbadus. An emsavioù ek- 
spresionel, dreistwirvoudel, h.a., a zo chomet dianav-krenn en 
hor bro hag a se  e vank d ’ hol livouriezh ar pezh a zo kouls- 
koude ret da bep arz : un tammig arnoderezh. Gallout a reomp 
evelkent ober meneg eus ar skultourien Per Pander ha Tpipke 
Visser, e~touez al livourien eus an daou vreur Tjerk ha Tjeerd 
Bottema, eus Piet van der Hem, levezonet gant Lautrec ha 
Steinlen, eus an daou van der Sloot, eus Cor Reisma, hag eus 
al levrskeudennour J. Mutders.

Ar vuhez frizek a zo kreizennet er « Selskippen »  —  kevre- 
dadoù a bled peurliesañ gant ur gudenn resis-tre. Lod a zo 
skiantel, evel Akademi Bro-Friz, lod ail a zo arzel, evel Un- 
vaniezh Arzourien Bro-Friz hag ar « Pen-Club » frizek, lod 
c ’hoazh a zo trawalc’h dezho ober banvezioù ha gouelioù : 
evel-se eo ar « Selskip foar Fryske Tael- en Skriftekennisse »  
(Kevredad evit Yezh ha Lennegezh ar F riz), krouet e 1844. 
hag a chom frankizour a spered, daoust ma klask ar renerien 
lakaat un tammig a vroadelouriezh enni.

Ar bobl, dre vras, ne gemer ket perzh en emsav. Dezhi ez 
eo Bro-Friz un dra a galon, ha n eo ket un dra a gredenn. A- 
wechoù, koulskoude, e c'hoarvez dezhi en em gavout luziet e 
stourm ar yezhoù : ur marc’hadour-laezh, da skouer, a zo 
degaset dirak al lez-varn peogwir en deus youc’het e frizeg er 
straedoù : pe ur maer a zifenn ouzh ar guzulierien komz frizeg 
en o bodadegoù. Er feur-se, n' eo ket sklaer-tre menoz ar 
gouarnamant : e-keñver sevenadurezh ez eo prest da skoazel- 
lañ un tammig dre rein prizioù d ’ ar skrivagnerien ha labour 
d'an arzourien, e-keñver politikerezh n’ eus tra ebet da c hor- 
toz. Nevez ’zo, koulskoude, ez eo bet embannet danevell ur 
strollad anvet gant Gouarnamant ar Rannvro evit studiañ 
kudenn an digreizennañ. Ne c’houlenn tra a-ratozh ebet evit 
Bro-Friz, met lavarout a ta evelkent e vo ret anavezout a-raok 
pell e vez komzet ur yezh ail enni.

Deut eo da vezañ sklaer na deo ket ar gudenn frizek ur 
gudenn yezhel met, e gwirionez, ur gudenn gevredigezhel. 
Hag ar strolladoù politikel frankizour ha bourc’hiz a sell a- 
dreuz ouzh hon emsav, dre ma welont ennañ un dra a c’hell 
kemer mouezhioù diganto. Hervezo, plas Bro-Friz a zo er 
mirdioù.

Ar vroadelourien frizat n’ int ket niverus e Kambr Ganna-

ded Rannv ro F riz hag ouzhpennse e teuont eno evel izili eus 
ar strolladoù hollandat. War an 50 kannad a zo er Gambr, 
n’ eus nemet 3 pe 4 hag a gomz frizeg atav. Ul lodenn vat 
eus ar vaered hag eus ar varnerien a zo Hollandiz ; ar Gouar- 
nout (Komiser ar Rouanez) hag ar Grefiour n int ket Frized. 
Ken e vev ar vro dindan gwaskerezh ar strolladoù politikel 
hollandat. Ret e vefe kaout ur strollad broadel. Met votañ a 
ra an dud hervez o relijion ha ne weler ket mat penaos e 
c ’hellfe ur Frizad kalvinat, da skouer, reiñ e vouezh d’ur strol
lad broadelourien a vije ennañ sosialisted, katoliked ha nann- 
gristenien.

Koulskoude ez eus bet klasket strollañ Friziz ez-politikel. 
E 1946 ez eo bet krouet ar Striidboun « Fryslân Frij ! », a 
chom kevrinus a-walc'h e gwirionez ha n’ en deus graet betek- 
hen nemet embann un nebeut levrioù bruderezh. N ’ en deus 
ket ar Striidboun tizhet ar bobl, hag en Holland e seller outañ 
evel ur seurt strollad sponterien : gwelloc’h d'an neb en deus 
c'hoant bezañ kargiad chom hep lakaat e anv ennañ ! Bez’ en 
deus ar Striidboun, avat, talvoudegezh un taol-arnod. Ret eo 
lavarout n’ eo ket komprenet-mat e striv, zoken gant Friziz 
« emskiantek » : ne wel ket ar re-se n eus nemet un doare da 
saveteiñ ar vro, ober politikerezh evit degas nerzh d'he seve- 
nadur. C ’hoari a reer pezhioù ken ez eo ur chleñved, dibunañ 
a reer istorioù rimet, lenn a reer romantoù [rizek —  met 
disoñjal a reer ez eo kentañ dlead ur Frizad komz frizeg d’ e 
vugale. « Petra ’reoc'h ? va bugel a rank komz hollandeg da 
gentañ-holl, da c’hounit e vuhez... Bro-Friz a zo ken bihan, 
ha Bro-Holland ken brasoc'h... »  A-enep ar seurt poellata ne 
c'heller ket stourm, rak dianavezout a ra gwirionez ar vuhez, 
ha diazezañ 'ra e furnez war ur vaterielezh diot ha dispered, 
na c ’heller ket kas da get.

Padal ez eus tu da gaout spi. Meneget em eus dija ar 
Striidboun. Kevredad ar Yaouankiz Frizat a zo broadelour 
ivez, evel Kevredad ar Brotestanted Reizhkredour, evel ar 
« Fryske Foriening foar in Federael Europa », a stourm evit 
m' he devo Bro-Friz he fias en Europa warc’hoazh. Anavezet 
eo an emsav muioch-mui en estrenvro. Kemer a ra perzh Bro- 
Friz e Kendalc’h ar Broadelezhioù Bihan. Kement-se a zo a 
bouez. Ur seurt talbenn a saver evel-se d'hon ti. Met ar 
pouezusañ-holl a chom al labour-diabarzh : trechiñ an di- 
chastre hag an dic'hoanag a leugn kalon Friziz, rein dezho 
en-dro o onestiz denel. N' eo ket e salioù ar chendalchioù 
europat e kav Bro-Friz he buhez, nag e kambr-labour ur 
gouizieg bennak, nag el lennegezh nevesañ-holl he stumm : 
met e kalon pep Frizad.

(Brezhoneg gant Per D E N E Z.)



AR C’HISÎIN
(Kastanjes)

Ur heure sioul hep an disterañ gwent,
Hep mouezh ebet o tout dreuz al lusenn 
Nemet ber-ber diouzh ar gwez war an hent 
Kan ar glac’har ’kreiz an delioù melen.

Enk en he c'helc’h strishoch-strishañ dalc'hmat 
Goustad e koazh hor buhez er maro.
Lamm ar galon, ouzh hevelep luskad 
O  vont da gousk, daoust hag e tavo ?

Ar glav a leñv —  trumm e peoc'h ar straedig 
E tarzh kistin, o teurel o [rouezh glan,
’Vel an ene, e-maez beskenn ar c’hig 
Pa zigoro, skedus en tremenvan.

J. H. B R O U W E R  
(tr. P. Denez.)



AN DEN EN Tl
(De Gast)

E toull an nor an den, gleb ha gwenn, a save 
E sked al lamp. Deut ’tre, emeve, 'vit an noz.
Digomz ec’h azezas, ’tal an tan, skuizh ha kozh.
« Bremañ eo tremenet, » a laras pell goude.

E dog teuc’h ha, ledan, e zivskoaz a welen.
Difiñv e oa, louet, e-giz d’ ur mell labous 
N' hall ken nijal. Dioutañ an dour a vere lous.
Komz a reas : Tremenet eo. Archoazh e vin laouen.

Dog an noz e chômas. Ha da vintin abred 
Ez eas kuit, dre maezioù gwenn ar goañv 
Tréma ’r refer. E benn a stoue, ’vel e kañv...
Da ven en em stleje, al labous bras louet ?

JOHANNES D. DE JONG. 
(tr. P. Denez.)



FRYSKE FIOUWERRIGEL
Setu va stad : kavet ’m eus keneiled 
E-touez ar bobl, en hentoù ar pemdez.
Petca ’m blenie ? Emaberz ar spered,
Ul lusk denel da c ’hounit e hentez.

OBE PO ST M A . 
(tr. P. Denez.)

XXIV
Distreiñ a van d’ al lec’h m on bet ganet :
Ti kozh va zud ha moger vein al loc h,
Hag ar c’hevrin a ro buhez d’ ar bed —
Rak em c’hrouer e kavin c’hoazh va feoc’h.

FEDDE SCHURER. 
(tr. P. Denez.)



INDIAN SUMMER

D ’abardaez 
Un den ruz
Puchet o vutuniñ e~tal wigwam an noz 
A  leugn ar bradenn vras gant moged an teñval. 
Kermer a ta gouda e vagig stumm ur chant,
Al loar,
Hag ez a gant stêr vras ar stered 
War-du tenn strinkellus ar heure 
E-lec’h ma velezour an oabl 
E beoc’h.

SJOERD SPAN N IN G A. 
(tr. P. Denez.)



KASTELL KOZH
DISMANTRET

(Rottekleaster)

Bremañ ac'h eus gwelet pep tra :
Al liorzhoù en-dro d’ an ti dismantret,
An triton diek gant e forc’h,
Ar Gwener noazh kouezhet en he c’housk.

Ar gwez kozh o sourral sioulik 
Kanaouenn union eus amzervoù a~viskoazh. 
Ar gwagennoù a darzh dic'hallus 
Flouret gant ur mouchad avel,

Ar pesked marv, an evned bouzar 
Ar wenodenn ’zo gwak ’vel keuz,
Hepken an tremened o n em silañ ;
Setu ar baradoz daonet.

D' abardaez ’drek ar gwez teñval 
E kouezh pep huñvre en netra.
An noz a deuz ’vel gouloù koar ;
An noz a zeu warnomp, ponner ’vel plom.

M A R TIN  SIKKEMA. 
(tr. Ronan Huon.)



G E A R T JONKM AN.

An Tric’horn
Adalek an deiz kentalñ, zoken an eurvezh kentañ e santis 

e oamp enebourien, hag abalamour da se e tiwallis ouzh pep 
diemglev a c ’hellfe sevel a-benn, o terc’hel kont em bije 
d ’ ober ganta® e-pad 5 bloavezh.

An endervezh-se endeo, koulskoude, goude ma oa tremenet 
tri eus ar 5 bloaz-se, en devoa un doare am strafuilhas. Ar 
pezh a oa, just, n' eo bet morse sklaer evidon, met bez e oa un 
dra bennak en e stumm, e jestroù, o sellout ouzh an den a- 
bezh hag a c ’houlenne un displegadur. E guchenn vlev a- 
istribilh a oa ken gourdrouzus ha biskoazh a-us d ’ e lagad 
dehou. E zaoulagad sklaer a selle en un doare ken lorc’hus 
ha ken yen ouzhomp hag e-pad ar c ’hentelioù tremenet, e 
« S-où » a fuc’he evel un dakenn dour war an tan, berr ha 
lemm, hag an « D-où » pe an « T-où » e dibenn ar gerioù a 
oa bepred an hevelep taolioù fouët fallakr. En endervezh-se 
n’ hellen ket mirout da solñjal e oa ur plac’h en afer : bez am 
eus c ’hoazh ur soiñj dispis eus un aezenn arc’hlas a savas 
etrezañ hag an daolenn-du hag a roas d ’ ar formulennoù, war 
an tu kleiz dezhalñ, ul liv louet.

An holl draoù-se n’ eo nemet diotachoù, eveljust ; an arno- 
dadennoù gant ar benveg-testeni gevier n’ o  deus ket a-dra- 
sur gwellaet an traoù. E gwirionez anzavet am eus traoù n’am 
boa morse graet, ha n’am bije morse gellet ober. An dra- 
maiñ n’ eus ket da dabutal diwar he fenn bremalñ, koulskoude. 
Ma, en endervezh-se en doa un doare am lakaas en îmor vat ; 
met lezomp kement-se a-gostez...

Bez e oa ur c ’helenner dreist, rak dont a rae a-benn da 
reiñ un deskadurezh dereat zoken d ’ ar re sotaiñ. Un den he- 
lavar e oa, ur spered hollek, a oa ken desket war an arboelle- 
rezh, ar politik, ar sindikajoù ha war ar jedoniezh, e zanvez ; 
ober a rae kaozeadennoù e pep lec’h ha prezegennoù hogos 
bemnoz e meur a garter eus kêr ha kêriadennoù e-kichen. E 
seurt nozioù e rene speredoù ar selaouerien e-giz ma kare, o 
touellañ anezho.

Er c hias koulskoude e oa ar mestr, ar c ’helenner, daoust 
ma n’ hellen ket chom hep soñjal e c ’hoarie ur roll a-ratozh 
kaer, e oa ret dezha® e gwirionez c ’hoari ar roll-se.

Me, da vihanañ n’ hellen e faltaziañ nemet o c ’hoari ur roll. 
Liv e zremm a oa dishelñvel pa zeue er c ’hlas ha pa ’z ae kuit, 
met bemdeiz an daou zoare a oa hëfivel ouzh re an deizh a-

raok. Bez e oa div zremm, an div o tereout gant ar rolloù. Ar 
pezh a oa ret eo o lakaat da zereout gant ar mare ! Rak pa 
drese un tric’horn war an daolenn du e klote e zremm gant 
an degouezh-se, ken ma teue da vezaiñ ul lodenn anezhaiñ. 
Er bloavezhioù warlec’h e klasken a-wechoù e faltaziatñ er 
privezioù met n' hellen e welout nemet o c ’hoari ur roll. A - 
benn ar fin e voe anat evidon e c ’hoarie da gentañ evitañ e- 
unan, an dud a oa aze hepken evit enskrivañ an efed.

Hogen setu an eil gwech ma pellaan eus va istor daoust ma 
n' eo ket an dra-maiñ distag a-grenn outi, eveljust.

Mat, en endervezh-se, m'am boa gwelet an aezenn-se (pe 
marteze ne welis ket anezhi tamm ebet, rak ar goulennoù, 
dreist-holl ar re gant ar benveg nevez, o deus va strafuilhet 
kement ma n’ ouzon netra asur), en endervezh-se eta e 
kerzhas a greiz holl er-maez eus ar c hias, en ur lavarout da 
Eeltsje Terpstra : « E-pad an amzer se e fell din e tresfec’h 
un tric’horn war an daolenn du ! » Mont a reas en trépas, hag 
Eeltsje a guitaas e daol evit seveniiñ ar pezh a oa bet lavaret 
dezhaiâ. Ken dic'hortoz evel ma oa aet kuit e tristroas ; den 
n’ en doa e glevet o tont, ha ne vijen ket souezhet tamm ebet 
ma oa chomet er c'horn e-tal an nor. « Petra sinifi ar beg- 
bir se ? »  a c'houlennas krenn. Kerkent e voemp skoet gant 
ur fromadenn iskis. An aergelc'h a zeuas da vezañ evel an 
oabl a-raok ur barrad-arne, mac’h ha doanius. Klask a raen 
gouzout petra ’oa, rak netra pouezus ne oa degouezhet 
c ’hoazh, hag e voen souezhet dreist-holl gant Eeltsje, a oa 
an hini nemetañ (diwar welet da vihanaiñ) a chôme er-maez 
eus an aergelc’h-se hag a selle souezhet ouzh e gelenner. A - 
benn ar fin e lavaras : « N ’ ho poa ket lavaret din, aotrou, 
tresañ un tric’horn ? »

« Lavaret am eus : e-pad an amzer-se e fell din e tresfec’h 
un tric’horn bras war an daolenn du ! »

« Lavaret hoc’h eus, aotrou : e-pad an amzer-se tresit un 
tric’horn war an daolenn-du. »

« C ’hwi ’gred am boa laret se ? »
Luc’hifi a reas e zaoulagad sklaer ha yen, evel ma troe 

goustadik etrezomp. A-daol-trumm e tiskouezas gant e viz 
Fokke a oa azezet ouzh an hevelep taol hag Eeltsje :

« Petra ’m 'eus laret, Hiemstra ? »
An aergelc’h poanius a oa diaes da c ’houzajiv bremañ ha 

gwelout a raen e oa krog Eeltsje da santout levezon ivez.
Fokke hag a oa unan eus ar re zizaon a ruzias hag a sellas 

ouzh al levr a oa dirazaiñ.
« Neuze ! »

« E-pad an amzer-se e fell din e tresfec’h un tric’horn bras 
war an daolenn-du, aotrou. »

« Mat-tre ! Met n’ am boa ket laret « aotrou » er fin... 
Petra 'm 'eus laret Haarsma ? Sellit ouzhin ! »

« E-pad an amzer-se e fell din e tresfec’h un tric’horn bras 
war an daolenn-du. »

« Dispar ! Petra ’m 'eus laret, Venema ? »
« Fellout a ra din e tresfec’h un tric’horn bras war an 

daolenn-du. »
« M ’eus ket ! lavaret am eus : E-pad an amzer-se e fell din 

e tresfec’h un tric’horn bras war an daolenn du... Petra ’m 'eus 
laret, Goslinga ? »

« E-pad an amzer-se e fell din e tresfec’h un tric’horn bras 
war an daolenn-du. »

« Mat ! Ha petra ac’h eus va c ’hlevet o lavarout, de 
Vries ? »

Reilñ a reas an hevelep respont.
« Ha c ’hwi, Teijma ? Dispar ! Ha c ’hwi Stienstra ? Mat- 

tre ! » ,
« Ha c’hwi ? Ha c ’hwi ? »
Tostaat a rae va zro. Santout a raen va gwad e gwazhienn- 

gas va c ’houzoug ; va c ’har dehou a grene ken ma oan 
nec'het. Nac’haiü a ran naet, a laren din-me va unan, nac hañ 
’ran naet. N ’en devo ket ac’hanon ;

« Ha c’hwi, Siderius ? »
Ken trubuilhet e voen o klevout va anv, ma n’ hellen ken 

lakaat va muzelloù da filñval.
« Petra ’m 'eus laret da Derpstra ober, Ao. Siderius ? »
« Fellout a ra din e tresfec’h un tric’horn war an daolenn 

du. »
« A, se ’zo fentus... Penaos ? Sellit ouzhin ! »
« E-pad an amzer-se e fell din e tresfec’h un tric’horn bras 

war an daolenn du. »
« Dispar ! Petra am eus lavaret, Wiersma ? »
Ar respontoù a zeue gant resisted un orolaj, holl heñvel- 

mik, seizh ha tregont.Goude ar goulenn diwezhaiñ e kerzhas 
eus ar renkennad taolioù pellaiñ etrezek ar re a-ziaraok gant 
un aer war e zremm a seblante lavarout : « Bez’ ez eus 
c'hoazh tud reizh e Sodom. »

Neuze e lakaas e zaouarn war divskoaz Eeltsje Terpstra 
(hemalñ a oa chomet en e sav o c ’hortoz e-kichen an daolenn 
du gant un tamm kleiz en e zorn) hag e sellas outae e-pad 
ur pennad evel un tad a gompren mat fazi e vugel. Sioul e 
oamp holl er c hias ; pep hini, a seblante din, a oa o selaou 
ouzh e galon o lammat.

Er fin e laras, e vouezh oc’h ober goap, a vije bet kredet.
« Neuze petra ’m 'eus laret, va mab ? »
Eeltsje, diaes dezhañ, a ruze e dreid war ar plaiñch ; da 

gentañ e zremm a zeuas ruz-tan, neuze morlivet. Pep hini a 
zalc’he war e anal, pephini en doa spi, evit kaout un digarez 
d’ e zigalonegezh (hen touiiñ a rafen !) e lavarfe : « E-pad an 
amzer-se e fell din e tresfec’h un tric’horn bras war an dao- 
lenn du ».

Un hir amzer a dremenas a-raok ma teuas ar respont. San- 
tout a raen e oa an holl war-nes hen lavarout evitaiñ. Erfin 
e lavaras, met ne oa nemet un hiboud : « E-pad an amzer-se 
e fell din e tresfec’h un... ». Aze e chômas a sav. Ar from a 
oa poanius. An dremm, just a-us dezhaiñ, a droas un tammig 
war e gostez, evel ma ne vije ket komprenet mat ar gerioù 
gantañ. Gortoz a ran war evezh an eil respont-malñ...

« E-pad an amzer-se e fell din e tresfec’h un... tric’horn 
war an daolenn du. »

Ma vije bet kouezhet ur vombezenn, ne vefemp ket muioc’h 
fromet, disliv e oamp gant ar spont.

An daouarn a oa lammet kuit. An dremm a selaoue gant ur 
mousc’hoarzh a gemmas tamm-ha-tamm e stumm ; lenn a 
raen an eil war-lec’h egile ha diwezhatoc’h a-gevret konnar 
spontus ha dispriz don. Neuze an dremm a droas gorrek 
etrezek ar c ’hlas. Pep hini a selle en ul lec’h just dindan an 
daoulagad yen o luchalñ. Pephini a selaouas ur wech ouzh- 
penn ouzh e galon o skeiñ Eeltsje Terpstra a oa bepred en e 
sav en hevelep lec’h, liv ar marv warnafi ha nec’het. Klevout 
a rejont unan bennak o vont etrezek an nor. Hag e klevjomp 
ur vouezh, skiltr ha lemm evel un avel hanternoz :

« Chomit sioul ! N ' hellit ket heuliañ va c ’hentelioù ken ! »
Klevet e voe unan bennak o vont kuit en ur ruzatñ e dreid. 

Klevout a rejomp kliked an nor.
A-daol-trumm e reas hor pennoù ur c'hard-tro, evel ma vije 

bet roet un urzh gant unan bennak.
Un den a oa en sav en nor digor, e gein ouzh ur post, gant 

e zorn kleiz harpet war egile. Ha dindan ar vrec’h astennet 
e weljomp Terpstra o vont kuit, stouet e benn...

Den n’ eus bet morse kalon a-walc’h evit lavarout ar 
wirionez. C ’hwec’h miz goude, Eeltsje Terpstra a zegouezhas 
a-greiz-holl dirak ar c ’hlas, e-pad ar gentel jedoniezh. Ha 
neuze e lavaras a vouezh uhel, war c ’houlenn e gerent hag 
ar rener, ar gaou a oa bet gortozet kement da lavarout.

Dek vloaz diwezhatoc’h, e kemeris war va c'hont ar stal 
apotiker e straed Schiedam ha daou vloaz hanter goude-se e 
teuas al louzou-se din d’ ober, hag ar marv da heul. Met ne

voen ket kredet pa lavaris e oa c ’hoarvezet an dra « dre 
zegouezh » ha ne c'hellis ket chom aheurtet em gaou ken pell 
hag ar wech kentalñ, peogwir e voen, adarre, kalz re laosk...

Hervez ar c ’helaouennoù e voe lavaret traoù kaer-tre war 
e vez.

Hogen setu ma klevan trouz sklintin an alc’houezioù, ha 
ret eo din chom mignon gant gward an toull-bac’h.

(tr. Ronan H U O N .)



P. KALM A.

LENNEGEZH A-VREMAÑ
« Barzhed Bro-Friz a zo bet kensakret da vezañ soudarded 

Bro-Friz. N ’ hellont ket tremen hep soñjal e talvoudegezh o 
labour evit dieubidigezh ar vuhez frizat, evit hec’h emdroadur 
naturel ha dishuai. Zoken ma n’ eo ket meneget ar stourm-se 
en darn vrasaiñ eus o barzhonegoù, e vez santet he gwirionez 
en holl anezho. Hag a-se ne vezo morse disrannet Barzhed 
Bro-Friz diouzh andon o awen : ar bobl a ganont eviti. »

N ’ eo ket hepken peogwir int bet skrivet gant Fedde Schu- 
rer, unan eus hor brasañ barzhed, e venegan an nebeut linen- 
noù-mañ, hogen ivez peogwir e talc’h ar varzhoniezh al lec’h 
pouezusañ en hol lennegezh. Ha diwar he fenn an hini eo e 
komzin dreist-holl er pajennoù da heul.

Kent lavarout piv eo hor gwellañ oberourien ha petra o 
deus savet, e karfen reiñ da intent penaos int bet levezonet 
gant ar bed war o zro. Kement-se zo bet graet endeo gant 
Fedde Schurer en un doare sklaer ha resis-meurbet, hag eus 
ar rakskrid en deus pourchaset din an nebeut linennoù a zo 
e derou ar pennad-malñ e tennin un arroudenn bennak c ’hoazh. 
Diskouez a ra Schurer penaos e voe enebet, e-doug ar Brezel- 
Bed Kentañ, a-enep tro-spered strizh ar vourc’hizien, hag a 
vire ouzh ar yezh frizat a vezaiñ implijet hervez ezhommoù 
an arz. Ar skridvarnour D. Kalma an hini eo a grogas an 
emgann e 1915 :

« Lakaat a reas Kalma, hag e;ñ unan eus ar skrivagnerien 
fonnusañ, an arz-an-hinienn en a-raok d 'an arz-pobl, ha 
stagaiñ a reas da labourat ha da varn diouzh ar reolenn-se. 
C'hoant an emsav krouet gantañ, Friz Yaouank, a oa terriñ 
digenvez proviiñsel Bro-Friz ha sellout outi e diabarzh he 
framm bedel. Un huiñvre arvarus e tiskoueze kement-se bezan 
evit ur yezh hag a oa prezeg pemdeziek ar werin kalz muioc’h 
eget benveg arzel ur sevenadur : hogen ranket e oa ober evel- 
se a-barzh diogelañ an dazont.

« Dek vloaz diwezhatoc’h, e-tro 1925, e teue ur rummad 
nevez war an dachenn. Ganto avat e oa kemmet penn-da- 
benn an doare da soñjal. Heuliañ a raent E. B. Folksterma. 
na skrive ket barzhonegoù eiñ e-unan, met a dalvezas e ban- 
nadoù prederouriezh ha skridvarnouriezh da c'hlanaat ha da 
zonaat hor meizerezh. Keloù ebet gantañ a zistreiñ d ’ ar skri- 
vacherezh proviiñsiadel, anat : hogen dindan e levezon ec’h 
emzisplegas an arz-an-hinienn en un arz-ar-vro. Dilezet ganto 
an anv Friziz Yaouank ec’h en em ziskouezas ar skrivagne-



L E N N E G E Z H  A -V R E M A N 21

rien dirak an dud evel Broadelourion frizat. Gwerzioù ha 
barzhonegoù broadel a savjont. Muioc'h e voe pledet gant 
ezhommoù arzel ar bobl eget gant lusk arzel ar varzhed...

« Kement-se, aval, ne gasas ket anezho da stourm a-enep 
barzhed 1915. Gounezet e oa bet an eil poent war-lerc’h 
egile : anavezout a raed al liammoù a zo etre an arzour hag 
e bobl koulz ha gwirioù diarvar an hinienn...

« Ma tiskouezas ar re yaouank, e-tro 19j 0, bezaiñ dedennet 
gant an arboellerezh hag an deknelezh kalz muioc’h eget gant 
ar varzhoniezh, e voe klevet ur son ail goude 1935. D ’ ar 
mare-se e tegasas un nebeut skrivagnerien menozioù ha doa- 
reoù nevez a-grenn en hol lennegezh hag abaoe o deus gou
nezet dezho o-unan ul lec'h dellezet-mat. En o zouez ez eus, 
da skouer, Johannes D. de Jong, taer hag awenet, evel na 
oa bet nikun c’hoazh en e raok. Un ail a zo ar barzh meur 
D. A. Tamminga, dezhañ meiz an arz ha galloud-livaiñ ken 
ez eo ur souezh, war un dro gant un anaoudegezh don eus ijin 
e bobl... »

Skrivafi a rae Schurer kement-malñ en Amsterdam, e miz 
Meurzh 1942, pa oa kêr dindan gwask an Alamanted. Ken 
na voent bet dieubet e 1945, n’ o doe ar skrivagnerien frizat 
nemet ur gelaouenn, « De Rattlewacht », gouestlet d’ ar var- 
zhoniezjh-vrezel dreist-holl. D ’ ar mare-se avat, o doa ar re 
yaouank, a veze klask warno gant an Alamanted, traoù ail 
d ’ ober eget pledilñ gant ar gwerzaoua.

E miz Genver 1946 e krogas renerien ar « Rattelwacht » 
kuzh da embann « De Tsjerne » (A r Ribod), hag a zo cho- 
met abaoe hor brasalñ kelaouenn lennegel. Ne voe ket dis- 
pleget pal « De Tsjerne » en un doare trouzus, he menozioù- 
ren a vije frankiz ha kened, eeun-hag-eeun. Ha klevet eo bet 
he galv : kalz eus an oberourien nevez, evel an den souezhus- 
se a zo e anv Sjoerd Spanninga, a zo bet moulet enni o 
skridoù kentañ. Goude pemp bloaz e talc’h « De Tsjerne », 
dindan renerezh E. B. Folksterma, Fedde Schurer, Marten 
Sikkema, D. A. Tamminga hag Anne Wadman, da vezaiñ 
kreizenn ar vuhez sevenadurel frizat.

Didalvez e vefe reiiñ amañ, a rolloù hir, munudoù diwar- 
benn skrivagnerien n’ hoc’h eus morse klevet anv anezho. 
Kalz gwelloc’h eo menegiiB ar re vrudetañ hepken en o zouez.

« Tad-kozh » hol lennegezh a-vremalñ a zo an Dr. Obe 
Postma. Abaoe daou-ugent vloaz e ro deomp dibaouez e var- 
zhonegoù fromus, eeun, ken personel, an holl anezho pe dost 
awenet gant kornig-bro Makkum hag an dud a vev ennaiñ. 
Daoust ha posubl eo e tarzhfe un arz bras diouzh ul lec’h ken 
bihan ? Gant an Dr. J. H. Brouwer, hag a skrivas etre 1925

E-kichen Grou. (Tresadenn gant S. Baukema)

FEDDG SCHURER (ganet e 1898) barzh

pred o sevel er barzh-se. Son ha ton a seblant bezañ dezhafi 
e-unan, al lusk avat a zo dreist dezhalñ. En don-donañ eus e 
ene ez eus nerzhioù o labourat, aeled o kanañ. Gant lestr e 
huiñvreoù e oar bageal war vorioù glas hag arc’hantet, gant 
kañvaled e faltazi e veaj dre douez krec’hiennoù gell, dre greiz 
pradennoù bras ha gouelec’hioù, da heul teltennoù an No- 
maded. Kantren a ra e spered a-dreuz ar c ’hantvedoù o klask 
ar frankiz. Hirnezifi a ra e galon d’ ar garantez peurzinamm, 
a lako un dibenn d’ e zigenvez... » Skouerennoù kaer-tre a 
ekspresionelezh, ar skouerennoù n’ eus nemeto er varzhoniezh 
frizat, a gaver en oberenn varokel Sjoerd Spanninga. E gwir, 
eñ an hini eo a haiñval bezaiñ ar muiañ donezonet e-touez ar 
re yaouank. Bezet lavaret kement-se hep teurel dismegafiswar 
skrivagnerien vat evel G. N. Visser, Anne Wadman, Marten 
Sikkema hag un nebeut re ail.

An arnodskridour hollandek Fokke Sierksma, hag a gas 
ivez pennadoù frizek d’ an « Tsjerne », a lavaras ur wech e 
oa bet savet gant U. van Houten ar romant frizat nemetaiñ ha 
n’ en dije ket da gaout mezh a vezafi ur best-seller. Anat eo 
gouzout n’ emam ket ar romantourien frizat a-du gantañ, tamm 
ebet, ha koulskoude e ranker lavarout n’ eus ket en hor yezh 
kalz romantoù a wir dalvoudegezh lennegel. Ar skrivagner 
brasaiñ war an dachenn-se eo Abe Brouwer ; re ail a zo, evel 
Simke Kloosterman, Doue d ’ e bardono, R. Brolsma, U. van 
Houten, Y. Poortinga. E-touez ar re yaouank e fell din 
menegiiñ Geart Jonkman, a vez gant e zanevelloù un doare 
O ’Henry dedennus-meurbet.

Brasalñ arnodskridour Bro-Friz a zo E. B. Folksterma. 
Abaoe tregont vloaz n’ eus bet skrivagner ebet o lcaout mui- 
oc'h a levezon egetalñ. En ur brezegenn e ouezas an Dr. J. H. 
Brouwer livaiñ anezhaiñ brav-tre : ur skrivagner barrek, hag 
a zo deut da vezarâ rener an emsav a-drugarez da nerzh e 
venozioù, d ’ e stumm-skrivañ efedus ur marzh ha d’ e fealded 
dibleg ouzh e gredennoù.

Anne Wadman, hag etñ ivez barzh ha romantour, a zo a- 
douez ar re yaouank un arnodskridour speredek-tre. E vuru- 
tellerezh fentus ha taer a laka spont bep taol er skrivagnerien- 
bobl dousik re zoujus d ’ ar boazioù, koulz hag en o emban- 
nerien. Santout a reer avat e karfe Wadman kaout jiboez 
enorusoc’h ha pouezusoc’h da dagaiñ.

Karout a ra Friziz ar c’hoariva. Kêriadennoù e-leizh o deus 
o strollad c ’hoarierien. Gwir eo na vez ket uhel-bras doare ar 
pezhioù a zo ganto. Padal e weler bremam an traoù o vont 
war wellafi. Savet ez eus bet pezhioù gant Ype Poortinga, 
Fedde Schurer, D. A. Tamminga, J. P. Wiersma. Gant D.

Kalma hon eus bet c'hoarioù istorel er stumm klasel, gant 
Fedde Schurer an drama biblek « Simson ».

O  kenderc'hel er feur-se labour « Friziz Yaouank », e laka 
« De Tsjerne » he lennerien e darempred gant ar sevenadu- 
rioù estren. Troidigezhioù diwar bep seurt yezh a zo bet em- 
bannet. Setu amaiñ anvioù un nebeut skrivagnerien bet troet 
e frizeg lod eus o oberennoù : Homer, Sofokles, Ovidius, Ta- 
kitus, Dante, Molière, Donne, Heine, Hôlderlin, Andersen. 
Poe, Rilke, Yeats, Trakl. Menegiiñ a rankan c ’hoazh ar Vibl 
Santel (troet gant an Dr. G. A. W umkes), pezhioù Shakes
peare (gant an Dr. D. Kalma, embannet gant skoazell arc’hant 
an holl emsaverien), Kofezadurioù Sant Aogustin (gant E. B. 
Folksterma), Pozioù Omar Khayyàm (gant Inné de Jong), 
an Himnoù Hollandek (gant A. M. W ybenga, Fedde Schu
rer, ha re ail).

Lavaret e vez diwar-benn Friziz ez int tud a galon, e chai 
gant o uhelvennad hepken. Lavarout a reer ivez ez int tud a 
empenn, a sell ouzh ar bed gant daoulagad dibikouz. Ma vije 
unanet, kemmesket an div dro-spered-se en hevelep tud, e 
vije graet ganto traoù meur. N ’ int ket unanet, siwazh, e-barzh 
Friziz. Daoust ma toujomp kalz an talvoudegezhioù a spered 
ha ma veizomp mat ivez ar gwirionezioù pemdeziek, ne vez 
ket sevenet a daolioù-kaer. Ur wech e skrivas E. B. Folster- 
ma kement-mañ : « Bro-Friz a vez dougerez atav, hogen 
biskoazh ne laka bugel ebet war an douar ». Fromidik e c ’hell 
bezalñ Friziz, n’ int ket taer o c ’halon avat, ha ne reont ket 
kalz tra. Se a ouzomp, a zegemeromp, hag a-wechoù e ra 
deomp c’hoarzhin. Marteze ez eus aze un abeg d ’ ar fentigel- 
lerezh lakoniek a gaver en oberennoù hor barzhed, romantou- 
rien, arnodskriverien. Daoust m’ emalñ gwisket gant pep hini 
en e zoare e-un, e kaver ar fentigellerezh-se e romantoù 
Brolsma, Van Houten, Akkerman, van der Schaaf, Tuinstra 
ha }. P. Wiersma, e barzhonegoù G. N. Visser, O. Postma, 
Y. Poortinga koulz hag en darn vrasafi eus hor pezhioù hag 
arnodskridoù.

Marteze em eus heuliet un tammig re va fenn va-un o tibab 
un nebeut fedoù hag anvioù : va c'hoant a oa reiñ un dam- 
skeud hepken eus hol lennegezh a-vremafi. Daoust ma labou- 
ront e-kreiz diaesterioù bras, n’ eo ket hor skrivagnerien gwal- 
leurus a-grenn. Seveniñ a reont o labour gant an hevelep feiz 
lorc’hus a awene Gerben Brouwer pa skrive gwerzennoù e gan 
broadel « Frisia cantat » :

« N ’eus war ar bed pobl o kanaiñ 
A  varvfe hep difenn ».

(brezhoneg gant Per D E N E Z.)



SJOERD V A N  DER SCH AAF.

POLITIKEREZH
An emsav frizat en e zerou a oa nannpolitikel. Ganet eo bet, 

en hantervezh kentalñ eus ar c’hantved tremenet, diouzh ar 
seurt lusk romantel a zouge Friziz da studiaiñ yezh hag istor 
o  bro. Tud an amzer-se a gave pli jus hag enorus he dije ur 
bobl c ’hermanek, meulet pell ’oa gant Takitus, dalc'het da 
vevañ en hevelep lec’h e-pad ugent kantved : dizoleiñ a rae 
Friziz piv e oant, hag en em santout a raent leun a lorc’h hag 
a velkoni, hervez boaz ar mare. « Klelñved ar .frizegezh » 
krog d ’ ober e reuz er c ’houlz-se, ma n’ eo ket marv c’hoazh, 
ne vez ket mui avat doujet evel gwechall. Friziz a oar mat 
hiziv n’ int ket gwelloc’h eget ar re ail. Disheiñvel int, setu- 
holl.

Dindan un dek vloaz bennak en doa an emsav frizat taolet 
kuit e chupenn romantel. Goude-se, e-pad ouzhpenn un 
hanter-kantved, ne voe pledet nemet gant ar yezh. Ma vefe 
lavaret, avat, e oa neuze hon emsav un emsav lennegel, e vefe 
lakaet an traoù kalz bravoc’h eget na oant e gwirionez : rak 
kalz eus al levrioù moulet gant ar Frysk Selskip (Kevredad 
Frizek) ne zellezont ket bezaiñ anvet lennegezh.

E derou hor c ’hantved-ni e voe cheñchet kement-se gant ar 
ch-Kristlik Frysk Selskip (Kevredad Frizek Kristen) pa 
embannas —  evit ar wech kentafi ez embanned ur seurt tra 
—  e oa Bro-Friz muioc’h eget ur yezh, muioc’h eget ur weri- 
noniezh —  o vont evel-se a-enep da frankizourien ar c ’hant
ved a-raok, hag a oa prest da aberzilñ Bro-Friz frizek d ’ an 
«  araokaat ». Lavarout a rae paotred ar ch-Kristlik Frysk 
Selskip : « N ’ en deus ket Doue diwallet deomp hor Bro-Friz 
ken pell-se evit he lezel bremaiñ da vervel. » Ha kroget e voe 
d ’ en cm c’houlenn peseurt plas a zlee Bro-Friz kaout e dia- 
barzh ar rouantelezh nederlandat. An hevelep menoz a voe 
lakaet ivez dirak an dud, un nebeut bloavezhioù diwezhatoc’h, 
gant ar Jortg-Fryske Biweging (Emsav Friziz Yaouank), a 
voe ar pennabeg eus un adc’hanedigezh lennegel, ouzhpenn 
kinnig d’ ar vro ur raktres politikel. Diwar neuze, stourm evit 
Bro-Friz ne voe ket mui hepken diwall ha pinvidikaat ar yezh, 
met ivez klask un doare politikel a rofe tu d’ ar bobl da vevañ 
ha da greskiiñ hervez hec’h anien. Kalz a enebiezh, ret eo lava
rout, a voe kavet er-maez eus Bro-Friz : n’ o doa ket c ’hoant 
Hollandiz da lezel ar Frized da gaout ur stad dezho o-unan.

Ar brezel an hini eo a zegasas meiz d ’ ar speredoù, evel ma

ra alies an darvoudoù kriz. E-pad an diwezhañ bloavezhioù 
ma oa e dalc’h an Alamanted, e rankas Bro-Friz en em vevaA 
hi hec’h-unan, ha ren hec’h aferioù hi hec'h-unan. N ’ he doa 
ket mui kalz darempred gant al lodennoù ail eus Nederland ; 
en abeg d’ ar reolennoù lakaet gant ar renerien alaman e oa 
aet bihan-bihan levezon sevenadurel ar gêrbenn ; ha morse ne 
oa bet studiet kement lennegezh hag istor Bro-Friz. Neuze 
e kemeras an emsav ur stumm nevez : ne voe ket paouezet a 
stourm evit ar yezh, met dont a rejod da gompren ne oa ar 
gudenn yezhel nemet un draig vihan en ur gudenn ail kalz 
brasoc’h, adaozidigezh ar stad nederlandat war ur patrom 
kevredel. Hag. e gwirionez, se n’ eo ket ur gudenn frizat 
hepken : unan europat, ne lavaran ket.

E 1944 e savas ar stourmerien frizat ur rummad danevelloù 
o vrudalñ ar menoz kevredel. Displegalñ a raent na c ’hell ur 
stad bezaiñ renet-mat nemet ma vez doujet natur al lodennoù 
dishelñvel anezhi, ma vez doujet o yezh, o boazioù, o arboel- 
lerezh, ha goulenn a raent evit Bro-Friz, e framm ar rouante- 
lezh, ar galloud hag ar gwir d’ en em ren hec’h-un, a-benn 
seveniiñ seul welloc’h a se he labourioü speredel koulz ha 
danvezel, evit mad an holl.

Ha sed a zo, hep arvar ebet, diazez ar gevredelouriezh. An 
digreizennourien a c ’houlenn ma vo dibabet gant ar gouarna- 
mant un nebeut dileuridi da ren en e blas war un dachenn 
izeloc’h. Ar gevredelouriezh, evel m’ emañ lakaet da dalve- 
zout e Bro-Suis hag en U.S.A., a lavar n’ eus a wirioù nemet 
gant al lodennoù bihan, ha n’ en deus ar gouarnamant-kreiz 
a c’halloud nemet dre aotre al lodennoù-diazez. Ar menoz-se, 
evit gwir, a voe lakaet da dalvezout e republik kozh an Ne
derland, ha ne voe distrujet nemet e fin an triwec’hvet kant- 
ved, gant ar C ’hallaoued, pa zegasjont klefived ar c’hreizen- 
naiñ ganto.

Ar gevredelouriezh he deus kemmet penn-da-benn doare an 
emsav frizat. Roet he deus dezhañ muioc’h a vrud. Kaset he 
deus anezhaB da genlabourat, war an dachenn etrevroadel, 
gant pobloù ail, e klask sevel un Europa gevredel he dije pep 
bro, pep sevenadur, e lec'h enni.

Aze emaiñ ar spi evit ar broioù bihan : ar gwir da vevañ 
didrabas e goudor ar gevredelouriezh. Ha ne baouez ket 
Friziz a stourm kalonek war an talbenn kevredel. Goulenn a 
reont evito o-unan hag evit ar re ail ar gwir da vevafî hervez 
o c ’hoant hag hervez o hengoun ; goulenn a reont gwirioù 
heiñvel evit an holl bobloù, bras pe vihan. Gounit a ra ar 
menoz tachenn, zoken ma c’hounez anezhi goustadik. Gwelout 
a reer ar strolladoù politikel o treifi muioc’h-mui a-du, ar ge-

vredelourien o c ’hounit war ar greizennourien. E gwir, lakaet 
eo bet an emgann war un dachenn kalz brasoc’h eget Bro- 
Friz. Lakaet eo bet war dachenn ar bed. W ar dachenn un 
Europa yac’h hag unanet. Un Europa a c’hell bevafi. Lakaet 
eo bet war dachenn ar sevenadur.

( Krennet diwar an droidigezh esperantek 
gant S. S. de JONG.)



W . KOK, 
Doktor al lizhiri.

A R  S K O L I O U

Gant ar stad emafi renet holl skolioù an Nederland. Gant 
ar stad ez eo paeet ar vistri ha sammet mizoù ar gelennadu- 
rezh. N ’ o deus ar rannvroioù aotre ebet da emellout e traoù 
an deskadurezh, ha gwall-vihan e chom gwirioù ar c’humunoù 
hag ar c’hêrioù. A-se ne c ’hell kemm ebet bezalñ degaset er 
pezh a sell ouzh ar skolioù, nemet gant gouarnamant an Hag 
e vije ; ar gouarnamant-se an hini eo, da skouer, a zibab 
daoust ha kenteliet e vo pe ne vo ket ar frizeg. Friziz o-unan 
ne c'hellont ober tra nemet sevel goulennoù, diskouez ar mad 
anezho, ha kinnig raktresoù. Sed a raio d’ an dud kompren 
pegen diaes ez eo lakaat kelenn hor yezh vroadel pa n’ emañ- 
hi komzet nemet er maezioù frizat, da lavarout eo gant 3 pe 
4 % hepken eus poblalñs a-bezh Nederland.

Gant ar stad n’ eus bet aozet c ’hoazh betek-hen arnodenn 
ebet evit kelennerien ar frizeg. Kuzul Meur ar Yezh Vroadel 
an hini eo a ro un desteni d ’ ar skolaerien a vez kavet barrek 
ha digant ar c’humunoù o devez ar re-se 50 florin (e-tro 5.000 
lur gall) ar bloaz. Un ensavadur ail, Akademi Bro-Friz, a 
vo komzet hiroc’h diwar e benn e fin ar pennad-maiñ, a ro 
testenioù evit skolioù an eil derez. Abaoe bloavezhioù e c ’hou- 
lenner ma vo anavezet an testenioù-se gant ar gouarnamant, 
ha moarvat e vezo grataet deomp hor c ’hoant un deiz bennak.

An aotre da gelenn ar frizeg er skolioù kentarâ (e-pad an 
daou vloavezh-skol diwezhañ hepken) a zo bet roet e 1937 
ha bremañ e kentelier ar yezh vroadel e 35 % anezho. An 
dra-se, avat, n’ eo ket reizh, ha n’ eo ket a-walc’h ivez. Rak 
hiziv an deiz e vez anavezet kement-malñ gant an deskoniou- 
rien : kelenn ar vugale en ur yezh estren a zo ober un droug 
bras dezho, rankout eo sevel anezho en o yezh vroaçlel ; 
diwezhatoc’h hepken e c ’heller degas ar yezh-stad en o stu- 
dioù, ma karer. E 1950 hon eus bet aotre da lakaat ar reolenn- 
se da dalvezout, evel arnod, e nav skol : e-pad o daou vloa- 
vezh kentañ enno e vez kelennet ar vugale e frizeg penn-da- 
benn, en o zrede bloavezh e vezont lakaet d ’ ober anaoude- 
gezh tammig-ha-tammig gant an hollandeg. A-barzh-bremalñ 
hon eus merzet pegen plijusoc’h, pegen aesoc’h ez eo diorren 
ar vugale e-giz-se. Ha .peogwir e teskont lenn ha skrivaiñ o 
yezh ez-yaouank, e varvo moarvat en o spered ar soñj na deo 
ar frizeg nemet un trefoedach dister ha didalvoud.

Pell a-raok na ve bet roet ul lec’hig d ’ hor yezh gant ar 
stad, e veze graet kentelioù prevez un tammig e pep lec’h. 
Kentclioù a seurt se hepken a vez roet c ’hoazh er skolioù- 
mistri, ha n’ int ket bet digoret d ’ ar yezh ha d ’ al lennegezh 
frizek. Abaoe bloavezhioù ha bloavezhioù e c ’houlenner ma 
vo torret an difenn-se met betek-hen n’ omp ket bet selaouet. 
Ur stourm kalet eo hon hini, met dre skeifi ha skeiñ atav e 
teuimp a-benn. 1

E skolioù an eil derez emalñ aotreet ar frizeg e-pad un eur 
pep sizhun, ha paeet e vez ar gelennerien gant ar stad. 
Daoust ma ’z eo se nebeut a dra, p’ emaiñ displeget an holl 
gentelioù ail en hollandeg, e tizher koulskoude ober labour 
mat, o tihunilñ er grennarded ar garantez evit ar yezh hag al 
lennegezh frizek, hag o stagalñ anezho startoc’h ouzh ar vuhez 
vroadel.

Gwelloc'h eo stad ar yezh er skolioù-meur. E Grins (G ro
ningen) ez eus ur c ’helenner frizeg, hag ar studierien a c ’hell 
tremen arnodennoù a-berzh-stad war hor yezh. Er Skol-Veur 
Kalvinat (Adreizhet) eus Amsterdam ez eus ur c ’helenner 
frizeg ivez, unan dieub avat, daoust ma ’z eo paeet gant ar 
stad. Damheiñvel emalS an traoù e teir skol-veur ail an Neder- 
land : ar gelennerien a zo nannofisiel ; gopret int avat gant 
rannvro Friz, e seurt doare ma tenn ar gouarnamant gounid 
zoken eus emskiant vroadel Friziz !

Meneget hon eus uheloc’h Akademi Bro-Friz. Diazezet eo 
an ensavadur-se e Ljouwert. Plediñ a ra gant kement tra a 
sell ouzh sevenadur ar vro. Envel a c’hellomp, e-touez he 
c’hevrennoù, hini ar gelennadurezh, a studi kudenn ar yezh 
er skolioù hag a bourchas levrioù ha skridoù d ’ ar vistri ; re 
an istor, ar sonerezh, al labour-douar, an arzoù hag an 
hengounioù-pobl ; kevrenn ar yezhoniezh, he deus lakaet 
moulafi geriadurioù klokaet ha nevesaet ; kevrenn an emban- 
nerezh, a laka sevel levrioù (etre 10 ha 15 bep bloaz) diwar- 
benn al labour-douar, ar gerentouriezh, ar skiantoù dre vras. 
Kentelioù tisavouriezh a vez graet gant an Akademi, hag ivez 
kentelioù a bep seurt d ’ ar re a fell dezho tremen arnodennoù 
an eil derez. Un nebeut kantadoù tud a labour e-barzh an 
Akademi ha tost mil den a gas skodennoù arc’hant.

Kalonek e stourmer e Friz evit ma vo roet d 'hor yezh al 
lec’h a zere ouzh ur yezh vroadel. Re nebeut a levrioù hon 
eus, ne vez ket prientet re vat ar skolaerien d’ ober o labour 
ha nebeut a skoazell hor bevez gant ar gouarnamant, dreist- 
holl e-keiñver arc'hant. Ur mantr ed, e gwirionez, e ve ranket 
koll kement a amzer, kement a breder gant goulennoù hag 
adc’houlennoù na zegasont ket kalz tra. W ar-raok ez eomp.

avat, rak divent ez eo hor youl hag hor c ’halonegezh. Ar sko- 
lioù kentañ, anat eo, a vez atav ar pouezusafi hag an talvou- 
dusafi-holl. Ma tro da vat taol-esañ hon nav skol frizek ha 
mar deo degemeret an hevelep reolenn evit peurrest ar vro, e 
teuio nerzh muioc’h-mui d’ hor yezh ha d’ hor sevenadur 
broadel.

(Brezhoneg gant Per DENEZ.)



Doktor K. FOKKEM A.

A R  Y E Z H

Kudenn ar frizeg e Nederland a zo hefivel a-walc’h ouzh 
hini ar brezhoneg er stad c ’hall. Komzet eo an div yezh gant 
pobloù n’ o deus ket a frankiz politikel, hag o-div int lakaet 
en arvar gant yezh ar gouarnamant. Friz, evel Breizh, a zo 
divyezhek, ha n’eo ket er c ’hêrioù hepken e vev ar yezh 
estren, met ivez e pennoù an dud. Ha kement-se, e gwir, a 
gaso ar yezh vroadel d ’ he marv a-benn an diwezh ma n' o 
deus ket ar re a gomz anezhi ar youl d’ en em gannaiñ ha da 
drec’hih. Dre chalfis ez eus ar youl-se, gant Breizhiz koulz 
ha gant Frized.

Lavaret em eus e oa damhelñvel doare an div yezh peogwir 
e rankont stourm o-div a-enep ur politikerezh hag un arboel- 
lerezh enebourien. Un diforc’h bras a zo koulskoude. Evel an 
hollandeg, hag a ginnig kas anezhalñ da get, ez eo ar frizeg 
ur yezh c’hermanek. Ar brezhoneg en enep, hag a zo ur yezh 
keltiek, a chom disrann a-grenn diouzh ar galleg. Ar geren- 
tiezh hag a stag ar frizeg ouzh an hollandeg a c’hellfe ’ta 
lakaat aesoc’h an hollandekaat. Peogwir ne fell ket deomp 
bezañ distrujet, avat, e laka tennoc’h hor stourm.

Ur yezh c ’hermanek eo ar frizeg. Renkaiñ a reer anezhi er 
strollad a vez anvet germaneg-ar-c’hornog, da zigemmalñ 
anezhaiñ diouzh germaneg-ar-reter, a zo marv (a-douez ar 
yezhoù retergermanek n’ anavezer mat a-walc’h nemet ar 
goteg), ha diouzh germaneg-an-norzh a zo komzet bremalñ e 
Danmark, Island, Norge ha Sveden. Gwechall-gozh e oa Ger- 
maned an Norzh ha re ar C ’hornog amezeien anezho ; ha 
d ’ ar mare-se moarvat en deus ar frizeg degemeret an nebeut 
troioù a zo boutin etrezafi ha yezhoù an hanternoz, nemet e 
vefe d ’ ar c ’houlz ma voe aloubet ar vro gant Daniz.

Germaneg-ar-c’hornog a ranner anezhaiñ etre daou is- 
strollad : hini an norzh hag hini ar c ’hreisteiz. Strollad ar 
c ’reisteiz, a oa ennaiñ yezh ar Franked, a zo deveret diouti 
flandrezeg ha hollandeg. E strollad an norzh en enep emalñ 
ar frizeg, hag a veze komzet gwechall penn-da-benn ag an 
aod eus Duinkark betek inizi ar Schleswig-Holstein.

Ar rannyezhoù pennaiñ en is-strollad an norzh a oa, war 
un dro gant ar frizeg, ar saksoneg hag an angleg, o deus 
roet o-daou ar saozneg a-vremaiñ. N ’ eus ket ’ta hiziv an deiz 
yezh ebet tostoc’h d ’ ar frizeg eget ar saozneg hag anat eo ar 
gerentiezh-se en o mouezhoniezh. Da skouer : ganto o-div e

vez staoneget an a germanek : frg glêd, szg glad, frg sek, szg 
sack ; en div yezh e teu an e germanek da vezañ distaget o : 
frg moanne, szg moon ; an o germanek, pa vez umlaut war e 
lerc’h, a zeu da vezaiñ ie : frg grien, szg gceen ; en div yezh 
e tro alies k da tch : frg tsjerke, szg church, frg tsjecne, szg 
churn, frg tsiis, szg cheese ; enno e teu g germanek da vezati 
j : frg juster, szg yesterday, frg jern, szg yarn. En un amzer 
goshoc’h c'hoazh e oa deut an ai germanek da vezañ â en div 
yezh, an au da vezaü éa en hensaozneg hag à en henfrizeg, 
evel szg béam, frg bâm.

An dachenn a gomzed frizeg enni a voe aloubet avat gant 
ar Franked o tont eus ar c ’hreisteiz hag e derou ar Grenn- 
amzer e oa frankelaet ar broioù anvet bremañ Flandrez hag 
Holland. Diouzh tu an hanternoz avat ez astenne c’hoazh ar 
frizegva betek ar W eser hag a-hed an aod betek ar Schleswig- 
Holstein. D ’ar mare-se e oa teir rannyezh vras e frizeg : 
kreizfrizeg, reterfrizeg (Groningen ha frizegva an Alamagn), 
norzhfrizeg. Bremañ ez eo marv ar reterfrizeg, nemet e kornig- 
bro Sealterlân e vije, ha ken pell emañ an div rannyezh cho- 
met bev an eil diouzh eben ma ne c'hellont ket en em skoazel- 
lañ evel ma vije dleet. Abaoe ar brezel, koulskoude, ez eus 
bet darempredoù strishoc’h etrezo.

Betek 1500 e chômas ar frizeg yezh a-berzh-stad. D ’ar mare- 
se, avat, e voe sujet ar vro gant an impalaer Charlez V  a vro 
Spagn ha tammig-dre-dammig e kollas ar yezh tachenn e- 
touez ar gargidi. An hollandeg an hini eo a gemeras he lec’h, 
hag evel-se ez eo chomet an traoù abaoe. Er c ’hêrioù ivez ez 
eo aet ar frizeg war ziskar, ha krouet ez eus bet ur seurt tre- 
foedach a gaver ennalñ kalz gerioù amprestet gant an hollan
deg er c ’hwezekvet ha seitekvet kantved. Abaoe un hanter- 
kant vloaz bennak, avat, ez eus deut un niver frizegerien 
diwar ar maez da chom e kêr : ar gudenn eo gouzout hag-eñ 
e talc’hint da gomz ar yezh ouzh o bugale. Ne raint nemet ma 
vez kenteliet ar frizeg er skolioù, ma vez roet dezhañ er 
mererezh-bro an hevelep gwirioù ha d’ an hollandeg.

Hag en argaset eus buhez ar stad, en deus ar frizeg ad- 
savet evel yezh al lennegezh er seitekvet kantved, evel yezh 
ar skiant hag an iliz en ugentvet. Tenn eo bet lakaat anezhañ 
da zereout ouzh an holl implijoù-se, ha n’ eo ket kompezet 
c'hoazh an holl ziaesterioù. Unan eus ar skoilhoù gwashañ a 
oa ar rannyezhoù. Bremañ e c'heller lavarout avat ez eus bet 
krouet gant al lennegezh, an emvodoù, .ar skolioù, ur yezh 
unvan hag a vez implijet en holl skridoù ha kendalc’hoù. Eus 
ar yezh-se ez eo bet skarzhet, ar muiañ ar gwellafi, ar gerioù 
hollandek, daoust ma padont d’ en em silafi stank-oc’h-stank

er prezegoù pemdeziek, dindan levezon ar c ’hazetennoù, ar 
skingomz hag ar gelennadurezh. Ur feiz divrall e dellid ar 
frizeg, an trec’h e stourm ar skolioù, setu ar pezh a c ’hell di- 
wall hor yezh. Ha pa vezo-hi savetaet, hepken, e c’hello 
Friziz kemer o fias, gant enor hag efedusted, e-touez broadoù 
Europa.

(Brezhoneg gant Per DENEZ.)



Skeudcnn : Fricsch Landbowwblad

E-kichen Grou, Mereuri : « H ania-state »



S. E. W E N D E L A A R  BON GA.

STUMM AR VRO
Ar pezh a ra evit ar muiafi koantiz hor bro, anezhi ur blae- 

nenn izeloc’h eget ar mor e meur a lec’h, a zo hep mar ebet 
an tachennoù frank ha ledan o tispakalñ a bep tu betek an 
dremmwel dirak an daoulagad. Gallout a rafed lavarout 
penaos al lodenn bennalñ eus an daolenn a ziskouez Bro-Friz 
d ’ an den a zo graet gant an oabl, karget atav pe dost a gou- 
moul kemm-digemm o neuz hag o stumm hep paouez. Pinvi- 
dik-perfonn ez eo ar vro evit pezh a sell an dour ; bez’ ez eus 
kanolioù ha lennoù-dour e-leizh, ha tro-war-dro d ’ ar pradeier 
ha d’ ar parkeier ez eus touflezioù bepred leun a zour. Ne 
weler ket a stêrioù bras, hag ar gouerioù evel al Lauwers, an 
Tsjonger, ar Boarn, a zo bet holl troet e kanolioù.

Bro-Friz, diouzh tu ar sav-heol, a zo kentoc’h grouanek 
hag a orin pleistoken. Eno ar parkeier a zo sterniet, hogozik 
holl, gant brousgwez. Dilorc'h ez eo an dud, bev-buhezek avat, 
ha diskouez a reont intrudu souezhus war dachenn ar gevre- 
digezh, an arboellerezh, ar relijion hag an deskadurezh.

Hed-ha-hed aodoù an hanternoz hag ar c’huzh-heol, ez eo 
disheiñvel-krenn doare ar vro. Amañ e kaver un douar strujus, 
gant gweleadoù pri ledet eno gwechall-gozh gant ar mor, 
meur a gant vloaz ’zo. En amzer gozh e rae an dud o annez 
war dosennoù savet ganto o-unan, d’ en em ziwall diouzh an 
dic’hlannoù ; hag en deiz a hiziv, emalñ bepred an darnvuialñ 
eus ar bourc’hioù hag eus ar c ’herioù diazezet bepred war an 
torgennoù-se. Er Grennamzer dija e oa bet savet chaoserioù 
a-benn difenn ar vro a-bezh ouzh nerzh dall ar mor ; bremañ 
avat ez eus bet savet ur strobad chaoserioù ledan-meurbet ha 
bras-divent evit mirout ouzh ar mor da veuziiñ an douaroù, 
da vare ar gwall-amzer hag ar reverzhi.

Pennek a-walc’h, hag o vevatñ pep hini diouzh e du, ez eo 
tud ar c ’hornadoù-se, met tud dalc’hus ha féal ez int. Ar 
gouerion binvidik a lavarfed a-walc’h a-wechoù, en em gemer 
da rouaned ar maezioù. Marteze ez eo an temz-amzer garv 
un tamm hag ar stourm ouzh nerzhioù an natur o deus ken- 
labouret da stummaSñ speredoù an dud evel-se.

Ar peurrest eus ar vro a zo penn-da-benn pe dost dindan 
bradeier dourek-meurbet ; hag ar pradeier-se, dreist-holl e- 
doug an nevez-amzer, pa vezont goloet a vokedoù, ez eo un 
dudi gwelout anezho. Amaiñ, end-eeun, emañ mamm-vro ar 
chatal friziat brudet dre ar bed-holl. Amalñ emañ c ’hoazh

kaeraiñ kornad a oufed da gaout evit ar baleadennoù hag ar 
sportoù-dour. Ar Prinsehôf a zo ur mirlec’h natur, hollvrudet 
ha kaer-meurbet.

Un aozadur-dizourañ rouestlet-meurbet ha skluzioù-diskarg 
a zo o c ’hefridi herzel ouzh an dour da sevel re uhel : ur van- 
gounellerez vras e-tal bourc’h Lemmer hag unnek skluz- 
diskarg m’ ematñ ar vrasañ anezho, Dokkumer nije Silen, war 
ribl al Lauwers. Ne gaver ket nemeur a goadoù e Friz ar 
c ’huzh-heol ; nebeut-tre a gaver el lodenn anvet Gaesterlalñ 
hag e trowardroioù Beetstersweach.

Ur bern evned a gaver er vro. En hañv e vez leuniet an 
oabl gant kriadeg er c’horlusked, ar piged, ar c’hefeleged- 
mor, ar gioc’hed-mor, an ingidi, an alc’hwedered ; dre-holl 
e weler diouto. W ar ribl ar gwazhioù ma neuñv an houidi, 
ar c ’hrakhouidi hag ar yer-dour, emafî ar c’herc’heized o klask 
o boued. W ar an deiz, uhel-uhel en aer, e weler krakfalc'hu- 
ned, hag en noz e klever mouezh ar gloud. A-wechoù e weler 
miliadoù a laboused tremeniat.

N ’ eo ket stank-tre rummad an bronneged ; koulskoude ar 
pudasked, ar c ’haerelled, an erminiged, hag eveljust ar gedon 
hag ar c ’honikler, a zo hir ar vandenn anezho dre aman. Al 
logod hag ar razhed-dour a c’hell dont da vezafi ur wir 
walenn-a-gastiz. En ur gevrenn bennak eus ar vro e c’heller 
kaout yourc’hed hag a-wechoù lern, met war rouesaat ez a 
ar chas-dour.

Er c ’hêrioù hag er bourc’hioù, hed-ha-hed an hentoù hag 
en-dro d’ an tiez-feurm, ez eus bet plantet gwez : dreist-holl 
gwez-tilh, evlec’h, gwez-onn, faoù, gwez-kistin ha pupli. 
Gwez-sapr ha gwez-pin a gaver dibaot a-walc’h : o gwelout 
a reer er Gaesterlân, tro-war-dro da v-Beetstersweach ha da 
Appelsgea, hag en inizi triziat. An inizi-maiñ, poblet gant 
tud a ouenn friziat-rik, a zo kaer-meurbet en abeg d ’ o 
zraezhennoù ha d’ o zevennoù. Gwechall e oa eno kalz a 
vatimantoù kenwerzh ha pesketa, hag enezenn Skylge, e-lec’h 
ez eus ur skol verdeadurezh, a bourchas bepred merdeidi 
ampart. Met bremañ ez eo dreist-holl eus an douristiezh e teu 
da iniziz o gonidigezh hag o bara.



Skeudenn : Friesch Landbouivblad

Kêriademn : Raerd



D RYLTS. — An ti kozh e vorzhol kouevr



KARSTEN  BOYSEN .

F R I Z  A N  H A N T E R N O Z

« Clarum inde inter Germanos Frisium nomen » (dre-se eo 
brudet anv Friziz e-touez ar C ’hermaned) ha « Parua nunc 
ciuitas, sed gloria ingens » (ur boblad vihan eo bremaiñ, hogen 
bras-divent he brud) —  gant ar c ’homzoù pompus-se, dindan 
bluenn Tacitus (war-dro 100 g. H. S.) e teu pobl Friziz e 
sklerijenn an istor hollvedel. E mojenn-veur brudet an Angl- 
Saozon, Beowulf (war-dro 500), e tiforc’h end-eeun ar barzh 
etre Friziz an Hanternoz ha re ar C ’hornog ; ha koulskoude 
ez eo diarvar, ez istorel, e kuitaas Friziz ar C ’hornog hag ar 
Reter, etre 800 ha 1.100, o annezlec’h etre ar Roen hag ar 
W eser, war aodoù Mor an Hanternoz, evit mont da chom e 
paludoù an Hanternoz, etre an Eider hag ar Wiedau. Int-i 
eo a zougas neuze, e kerz an Istorvezh, an anv a Norzh- 
Friziz.

Al lec'h ma oant degouezhet a oa c ’hoazh un enezeg didud 
ha dizarempred, ma sailhe don tonnoù Mor an Hanternoz e 
diabarzh an douaroù, div wech an deiz. Friziz, avat, a oa 
diwar ur ouenn saverion chaoserioù ; ur stourm taer a voulc'h- 
jont a-enep ar mor hag ar gwent, hag a-drugarez dezho, hep 
mar ebet, a-drelñv ar chaoserioù kreñv, ez eo bet troet ar 
gouelec’h a zour en ur vro strujus ha gonezet mat. « Deus 
mare, Friso littora fecit » (Doue en deus graet ar mor, ar 
Friziad en deus graet an aod), a lavarer. Koulskoude, eus an 
X llvet kantved betek deroù an XlXvet, tonnoù Mor an Han
ternoz a grennas kalz an inizi, bet bras, Sylt, Fôhr, Amrum, 
ha dreist-holl an aod e-unan, gwechall ec’hon ha strujus, gant 
ar gêr binvidik a Rungholt. Ne vanas nemet an enezennoù 
anvet bremañ Nordstrand ha Pellworm, hag an enezennoù 
bihan Halligen er Wattenmeer («  Mor-Gloanad » ) .

P ’ o devoe Norzh-Friziz kollet evelse kalz tir er C ’hornog 
en o stourm ouzh ar mor, e chomjont mistri en o bro, en ur 
stourm er Reter ouzh ar varc’heion alaman ha danat. A-hed 
ar Grennamzer, tra ma veze ar gouerion, dre-holl en Europa, 
evel damsklaved dindan beli ar berc’henned douaroù bras, 
pobl vihan Norzh-Friziz a vanas ur bobl gouerion dieub ha 
pennek. Anzav a raent koulskoude roue Danmark evel « roue 
Friziz » ; paealñ dezhalñ un truaj bloaziek ne raent ken avat, 
hag en eskemm o deveze gwarez politikel e rouantelezh. 
Hogen ar roue ne gredas biskoazh mont pelloc’h, ha lezel a 
reas ganto al lezennoù hag ar boazioù o doa degaset eus o bro

c ’henidik. Ar frankiz kozh-se a badas betek 1864, pa voe 
lazhet da viken gant stagidigezh ar vro ouzh Reich Bismarck. 
En hon amzer, p’ he devoe Bro-Alamagn kollet ar brezel 
1914-1918, e tihunas Friziz e-pad ar boblvouezhiadeg a voe 
er Schleswig da heul ar brezel, ha stourm a rejont da gaout 
gwirioù ur vroadelezh e diabarzh ar stad alaman. Ar bobl
vouezhiadeg, avat, a lakaas harzoù nevez Danmark en Han- 
ternoz d 'a r  vro annezet gant Friziz ; ha da heul o deus ar 
vroadelezh norzh-friziat, kenkoulz hag an hini danat, adkavet 
ez emskiantek hent o sevenadurezh dezho o-unan,bet gwasket 
betekhen, anat eo, gant kasoni an holl « Gewaltpolitiker » 
prusiat. W ar-dro 12.000 a Norzh-Friziz (war 50-60.000 en 
holl) a gomz hiziv c’hoazh o yezh kozh, anezhi ur skourr 
dioutalñ e-unan eus ar westeg (germaneg ar C ’hornog), a zi- 
skouez ur gerentiezh tost gant ar saozneg hag un dishefivel- 
der bras diouzh an uhel-alamaneg. An niver-se a ziskouez 
penaos he deus kilet ar yezh abaoe 1864 dirak an alamaneg, 
a oa ar yezh-stad nemeti er skol, en iliz hag er mererezh. Kalz 
eus Norzh-Friziz hiziv o deus gwelet an arvar, hag emaint 
war linenn gentafi ar brezel sevenadurel evit gwirioù o yezh. 
Tenn eo ar stourm avat, paz eus un darn eus o c’henvroiz 
o sellout outo o-unan evel gwir Alamaned, hag o labourat a- 
enep dezho.

Ar striv dibaouez ouzh ar mor en deus stummet kevredi- 
gezh Norzh-Friziz. N ’ anavezont ket ar perc’henned douaroù 
bras ; anezho ur bobl gouerion ha micherourion, tra ma vleugn 
ivez ar verdeadurezh hag ar pesketaerezh en inizi. N ’ eus kêr 
vras ebet er vro : ar gêr bennañ a zo Husum, gant un 10.000 
bennak a dud, hogen ret eo ivez menegiiñ Westerland en enez 
Sylt, bet savet betek 5-6.000 a dud gant kresk souezhus ar 
c ’houronkafi en dekvloaziadoù diwezhafi. Abaoe 1945 e 
ranker lakaat ouzhpenn an henvroidi engroez estren ar 
repuidi deut eus Reter Alamagn, a voe da gentafi ken niverus 
ha Norzh-Friziz, ha bremafi c'hoazh tost an hanter anezho. 
Gwelout a reer anat an dafijer evit hor broadelezh : kemmesk 
an elfennoù estren-se en hor bro hag en hon tiegezhioù, ma 
ne vez ket harzet buan, a c ’hell hor c ’has da get evel pobl.

Dudius eo ivez Friz an Hanternoz evel bro. An estrafijour 
o tont eus Hamburg gant an tren, goude bezafi tremenet ar 
gêrig koant a Friedrichstadt savet gant trevadennerion hol- 
landat er XVIIvet kantved, a wel douar-bras Friz evel ur 
geun gwer ec’hon, ervennet a-holl-viskoazh gant ar chaose- 
rioù-hafiv izel. Pep chaoser a gelc’h ur gorread anvet koog 
(etre 50 ha 5.000 hektar —  100-10.000 demat, a lavar 
Friziz). Betek an dremmwel pellafi en em ginnig d ’ al lagad

parkeier ha pradeier strujus, darempredet en hafiv gant ra 
chatal friziat ruz marellet. Hogen a-ziwar ar chaoser-diavaez, 
8-10 metrad uhelded, e verzer ar mor glas gant e chai hag 
a bad 6 eur, hag evel ur chapeled pinvidik e strink e-maez 
an tonnoù an inizi hag an Halligen, ar re vihanañ anezho, 
alies, gant un ti hepken warno. Tud an Halligen a ren ur 
vuhez ha na rafe ket avi d ’ an dud a vremalñ, hogos hep da- 
rempred ebet, er goañv, gant ar bed diavaez, ha koulskoude 
e karont o enezig dreist pep tra. Er c’hontrol, war inizi Fôhr, 
Amrum ha Sylt, ha dreist-holl e kêrioù W yk  (Fôhr) ha 
"Westerland (Sylt), ez eus hiziv ur vuhez mondian gant ar 
gouronkerion —  ur vammenn a binvidigezh evit tud ar 
c ’hêrioù-se. Se a oa gwir ivez, betek ar brezel diwezhañ, evit 
Helgoland, an enez friziat taolet pell er mor, rag-eeun da 
aber an Elv, aet bremaiñ avat d ’ ur bern dismantroù, kemeret 
ha m’ eo bet gant ar Saozon evel tachenn-embreger o c’hirri- 
nij-bombezaiñ, tra ma ranke hec’h annezidi (tost da 2.000 
anezho) ren ur vuhez c'hlac’harus, harluet war douar-bras 
Alamagn pell diouzh o enezenn garet. Aze c ’hoazh ez eus ur 
pennad tetñval en istor un darn eus hor pobl gozh. DedennaE 
evezh Europa war an direizhder-se ha war tonkadur garv 
Helgolandiz a zo ivez un dlead evit ar vroadelezh friziat, hag 
hor breudeur en Izelvroioù hor skoazell >er feur-se gant o 
c ’helaouennoù kement ha ma c ’hellont.

Gant Friziz an Izelvroioù hon eus bepred liammoù ur c ’hen- 
labour sevenadurel a-hed kantvedoù. Bep gwech ma oa po- 
subl, o deus hor skoazellet en hon emgann evit hor gwirioù. 
Hogen gortoz a reomp ivez ur skoazell efedus a-berzh Ken- 
.flalc’h Broadoù bihan Kornog Europa, hon eus gellet kemer 
perzh ennañ, evit ar wech kentañ, pa voe dalc’het e Bro-Friz 
un nebeut bloavezhioù ’zo.



Dr. A. KOOIKER.

U r  s e l l  w a r  V r o  F r i z
Ar Vro.

Frizlan a zo unan eus unnek rann an Izelvroioù. En han- 
ternoz emalñ, bevennet diouzh daou du gant an dour : daou 
vor gwechall, met bremalñ unan anezho, an « Iselmar » ( Lenn 
an Isel) a zo bet stanket gant ul leveenn vras. An temz amzer 
ha danvez an douar a zo bet levezonet a-viskoazh gant ar 
mor.

Ur gompezenn vras eo ar vro. Er sav-heol ez eus traezh, 
goloet a goadeier hag a strouezheier. Er c ’hreiz hag er c ’huzh- 
heol ez eus pri, taouarc’h ha stankoù.

Ar Boblañs.
An douaroù —  hep an dour, rak dour-red ha lennoù ’zo a 

bep tu —  a ra dek dre gant eus douaroù an Izelvroioù (3.200 
km2). N ’eus koulskoude nemet pemp dre gant eus ar boblañs 
e Frizlan : 150 dre gilometrad-karrez gwell-waz. Nebeut eo 
se evit an Izelvroioù, met daou-gement ha Bro-C ’hall (73). 
N ’eo ket stank an dud eta. Kêrioù bras, n’eus ket, koulz 
lavarout, daoust ma ’z eus unnek « Kêr » e-touesk 44 kumun 
ar vro. Met mar deus kresket darn eus ar re-mañ, evel 
Ljouwert, ar gêrbenn, 80.000 a dud enni, darn-all n’ int nemet 
kêriouigoù n’ o deus ket mil a dud ! Peder kumun ail a zo 
inizi ; hag ar peurrest en em led a-bell war ar maezioù, meur 
a gêriadenn e pep hini anezho : 21, 27, ha betek 29 kêriadenn.

Daou c ’hant vloaz ’zo, e oa 130.000 a dud er vro, ha bremaiñ 
ez eus teir gwech hanter kemend-all, tost d ’ un hanter milion, 
ha kalz a re yaouank (Breizh : 3 milion). Niver an dud a gresk 
eta ; ma ne gresk ket buanoc’h eo dre m’ eo treut ar bevañs 
er vro. N ’ hell ket an holl chom da c ’hounit o bara en-dro d ’ ar 
gêr, hag an divroaiñ a zo pell-amzer ’zo oc’h ober e reuz. An 
darn-vuiañ eus an divroerion a zeu eus douaroù-pri ar c ’huzh- 
heol. Ouzhpenn daou vil ar bloaz a yeas kuit evelse e-pad ar 
c ’hant vloaz diwezhalñ. Etre pevar ha pemp mil ar bloaz a ya 
kuit abaoe ar brezel. Frizlan a vev dreist-holl diwar al 
labour-douar hag ar magaiñ loened, ha peogwir n’ heller ket 
tennalñ kalz muioc’h eus an douar eget ma reer (zoken pa 
vezo disec’het korn hanternoz ar « Zuidersee » ) ez eo ret d 'an  
dud pe vont da gêrioù an Izelvroioù evel micherourien, kelen- 
nerien h.a., pe vont d’ ar C ’hanada, d’ ar Stadoù-Unanet, da 
Aostralia, da Afrika ar C'hreisteiz.

Ar c hredennoù.
Stad ar relijionoù hag ar c ’hostezennoù politikel a ya d ’ en 

em heul alies :

Komunisted, a zo nebeut : 7 % .

Katoliked —  ha kostezenn gatolik ken nebeut ail : 7 % .
Kalvinisted ha kostezenn Kalvin : 24 % .
Ar brotestanted Hollandat a zo : 40 % ; met er gostezenn 

« Unaniezh ar Gristeniezh Istorel » n’ eus nemet 18 % , rak 
ar gostezenn grelñvalñ eo ar sosialisted : 33 % , e-lec'h ma 
kaver eta, dre vras, lod eus ar « Brotestanted Hollandat » ha 
lod eus ar 24 % o deus disklaeriet n’ o doa relijion ebet.

Ne weler ar relijionoù nag ar c ’hostezennoù, nag o c ’hounit 
tachenn, nag o koll. Pep hini a vir he zud.

Gounidigezh : eostoù ha loened.
Evit 36 a dud o labourat douar e oa 26 el labouradegoù hag 

20 er c ’henwerzh e 1947.
An douar eo eta kentaiñ magerez ar vro. Ar fermioù n’ int 

lcet bras peurvuiaiñ : 40 devez-arat gwell-waz. Er parkeier e 
lakaer dreist-holl avaloù-douar-had (gwerzet dre borzh Hor- 
lengin), ed, beterabez-sukr, lin, h.a. Met n’ eus nemet 14 % 
eus an douar dindan barkeier evit 85 % dre gant dindan 
beuriñ, hag ar magaiû loened a drec’h, a galz, war ar gounit- 
douar, gant 400.000 loen-korn, 100.000 daiñvad... Al laezh a 
vez graet gantatû amanenn, keuz, laezh disec’het, poultr-laezh 
en ur c ’hant bennak a labouradegoù-laezh. E Frizlan e saver 
20 % eus loened-korn an Izelvroioù, e reer 20 % eus an 
amanenn, 50 % eus ar c’heuz... gwerzhet kalz anezho a - 
ziavaezh, ha d’ o heul saout Friz, marellet du ha gwenn, bru- 
det a bell-vro.

An neb a gredfe, diwar gement-mañ, ez eo Bro-Friz ur 
vro binvidik a rafe ur fazi. Ur vro na ra nemet labour-douar, 
a zo ur vro baour : gwir eo an dra-se evit douaroù traezhek 
ar sav-heol dreist-holl. Tud dilabour ’zo bet kalz e-pad ar 
c ’hantved-malû : gwechall e oa kalz a daouarc’h dre amafi. 
Dre m’ eo bet gwellaet ha gounezet an douaroù-se, kalz a 
daouarc’herion a zo en em gavet dilabour. Ar fermioù bihan 
krouet war an douar gounezet ne bourvezent ket magadurezh 
d ’ an holl dud-se. Digant al labouradegoù hag an divroañ o 
deus goulennet peadra da vevaiñ.

Gounidigezh : al labouradegoù.
E-kichen an douar, al labouradegoù a zegas o lod bremafi

e buhez ar vro : ar c ’hant labouradeg-laezh hon eus komzet 
anezho —  al labouradegoù-ardivinkoù-laezh : da walc’hm pe 
da gargaiñ boutailhoù, d’ ober keuz pe boultr-laezh, d ’ ober 
beselioù, armelioù-yen, pasteurizerezed —  al labouradegoù 
d ’ ober ardivinkoù da zisec’hafl ar polderioù, kirri, stlabe- 
rezed-teil, menterezhed avaloù-douar pe frouezh. Un tamm a 
bep-tra a aozer : kig, madigoù, kafe, te, butun, hini-krënv ; 
koad (arrebeuri), dir (binvioù, mirc’hi-houarn, skriverezed ) 
dilhad, paper, kaoutchou..., hag a vez gwerzhet er vro hag a 
ziavaez. Maengleuzioù koulskoude n’eus ket ; ha pesketaerezh 
nebeut.
Kenwerzh :

Kalz a genwerzh a ra ar vro, dreist-holl kêrioù Ljouwert, 
Snits ha Dokkum a zo bet krouet ha gwellaet hag ez eus ur 
rouedad kaer anezho hiziv an deiz. Hentoù houarn a red ivez 
eus ar pevar avel etrezek ar gêrbenn, Ljouwert. Hentoù dre 
zour a zo muioc’h eget e bro ebet : gwechall pep kêriadenn 
he doa stêr pe ganol evit he darempredoù. Pa ’z eo deut boaz 
ar gwêturioù-dre-dan ha bet kresket ment al listri, eo bet 
dilezet an hentoù dour re strizh, met ar re vras n’int nemet 
implijetoc’h a se, frank a-walc’h int evit listri 1.350 tonel ; 
pontoù uhel ha skluzioù a zo warno.

A rc’hant a zo bet degaset c ’hoazh da Frizlan, dreist-holl 
er bloavezhioù diwezhaiñ gant an hañvourien deredet da vro 
al lennoù, pe da inizi dispar Mor an hanternoz, pe, ar re eo 
gwelloc’h se dezho, davet koadeier ha brugeier ar sav-heol...

Hag arc’hoazh ?
Setu berr ha berr petra eo Bro Friz hiziv. Diaes eo lavarout 

ar pezh a vo arc’hoazh, raie war veur a du e c ’hell bezafi 
sachet. Moarvat e vevo pell c ’hoazh diwar he douar, ledet 
ganti a-hed an aod brozh glas he maezioù, perlezennet gant 
lennoù. Al labouradegoù a gresko koulskoude, hag a bour- 
vezo bevaiñs, dre ma talc’ho ar boblañs ivez da greskiñ, ha 
darn eus ar re daerañ a ranko c ’hoazh divroalñ hag a vo kollet 
evit Bro Friz.

N ’ hell ket Bro-Friz bevañ hep derc’hel kont eus an Izel- 
vroioù, hag eus broioù ail war un dachenn ledanoc’h. A c ’ha- 
len e santomp darvoudoù ar bed dre ma tremenont, peogwir 
e werzhomp d ’ ar bed eostoù hon douaroù ha labour hon 
daouarn. Ar Frizad a zo ul labourer mat. E natur, e yezh, e 
c'hizioù kozh, n’int ket dispar marteze, met dezhañ int... Pe 
avel a-benn, pe avel a-du, a zo ouzh e c ’hortoz, piv avat a zo 
barrek da zivinout ?

(tr. P. BOURDELLES.)

REINDER BROLSM A.

Kontadenn eus (riz an hanfernoz
Bez e oa ur wech ur vaouez hag a oa chomet intaiñvez gant 

daou vab eus ar gwellafi, unan anezho a oa lemm ha digor e 
spered hag egile évita® da gaout nebeutoc’h a spered a oa 
troet-kenalñ gant kement seurt labour a zo ha leun a nerzh 
kalon.

Edont o chom en ur c ’hozh-ti paour e stumm, un ti re vihan 
evit un ti-feurm ha re vras evit un ti micherour. Seizh pouns- 
miet ( 1 ) douar labour a oa outa®, lous, aret fallik a-walc’h 
ha sammet a ipotekoù ; evit d ’ an ti bezalñ e stad fall e oa tu 
da lojalñ ennalñ evelato ! Teir gwezenn a save e-tal solier ar 
foen. Ar peurrest a oa paour ha noazh da welout.

Evel-se edo an traoù pa varvas an tad ; diaes e voe ingaliñ 
ar bed war e lerc’h rak an hini kosha® eus an daou baotr a 
oa ur marc’h labour hag an hini yaouanka® ne gare nemet ar 
studi. Ma oa nec’het ar vamm o klask gouzout penaos en em 
zibab evit ar gwellai®.

Bez e oa tud hag a oa kontant da sikour an intañvez, gant 
ma vijent lezet da zont da chom en ti feurm. Bez e oa ivez 
tud hag a lavare : « N ’ hoc’h eus nemet chom ha klask en em 
zibab gant ho taou vab yaouank hepken ». Met nelavarent ket 
penaos. Bez e oa ivez un den lorc’hek a lavare : « Me felle 
din mont du-se da labourat, ar bloavezh kenta® e labourin 
evit netra ha goude e vo gwelet ». Hennezh evel just, en doa 
taolet e selloù war ar goumanant ha war an intafivez war un 
dro ; met hennezh a oa un den hag a lakae ar c ’hrog-c’hwenat 
en douar d’an hañv evit mont da gousket etre ar regennadoù 
patatez. Ma welas an intafivez n’ helle en em harpa® nemet 
war he daou vab. Ha hi da c’houlenn digant an hini henafî : 
« Petra sofijez-te ? » Bez e oa anezhafi ur paotr krefiv, hag 
a ouie ober pep tra, ur paotr hag a zlee mont da soudard ’benn 
an diskar-amzer ; hag e c ’houlennas-hi diganta® ha kontant 
e vije d ’ober kement a oa ezhomm war-dro ar goumanant : 
« Eus va gwellafi a rin, » emeza®. Goulenn a reas ivez digant 
an hini yaouanka® : « Ha fellout a ra dit ivez labourat gane- 
omp evit dilouzaoui® an douar hag hor sikour da zizleal® ? ». 
Rak ur paotr speredet e oa hag ampartoc’h eget hini ail ebet 
eus e oad. Met ar paotr a respontas : « Kas ac’hanon e kêr 
da studiafi rak n’ on ket ker krefiv na tost ha va breur. » Ar

(1 ) A r pounsmiet : doare kozh da vuzuliañ ar parkeier e Bro Friz.

vamm neuze pa ne felle ket dezhi sammaiñ an holl labour war 
chouk ar mab henajñ, e-keit ha ma vije egile oc’h ober e zi- 
dalvez, a c ’houlennas digant an hini koshalñ hag-héñ e kave 
mat an dra-se : « N ’ en deus nemet mont d ’ ar skol, » emezafî, 
« rak al labour korf n’ eo ket dioutañ. Ha marteze e savje 
bec’h etrezomp ! »

Hag an hini a voe stad ennalñ, heñ e voe : « Eus va gwel- 
lalñ a rin, » emezañ ; « ha va mamm a vo lorc’h enni ganin- 
me ».

Evel-se e voe ingalet an traoù. An hini yaouankañ a yeas 
e kêr da studiañ hag er skol asamblez gantaiñ e oa pevar-ugent 
studier. P'o deveze desket ar pezh a ouie ar vistri e veze 
kaset an ugent wellaiñ d ’ar skol gant mistri desketoc’h. Neuze 
e c ’hellent kaout ur plas ha gonit arc’hant. An neb avat a 
venne deskiñ muioc’h a renke labourat drezañ e-unan, hervez 
e zonezonoù, e c ’halloud hag e nerzh-kalon.

Ar paotr leun a c hred a boanie da zeskilñ ; mont mat a rae 
ar studi gantaiñ nemet e ranke poanial da vat. E-keit-se edo 
ar mab henalñ o labourat kalz ivez ; lardaiñ a rae evit dont a- 
benn eus an douar lous hag eus an dleoù. Gant naetaat an 
douar ha labourat start e teuje a-benn da baeaiñ an dleoù ; 
ha kalet meurbet e stourme diouzh e du.

Da gentañ e voe ret lemel an dreog eus ar parkeier. Ar mab 
hennañ a yeas d’e dennalñ a-gevret gant e vamm. Eno e 
vezent evel tud sioul ha dilorc’h tra ma labourent e-kreiz ar 
parkeier dizolo.

Hir a-walc’h e pad ur bloavezh, ha koulskoude e oa aet ur 
bloavezh e-biou evel-se. E miz Mae ec’h azezent e-kichen 
paneradoù patatez prest d’ o hadafi, en deizioù warlerc'h e 
teuas paotr ar vagad-temz, ha neuze e voe lakaet an temz war 
an douar, evit palat warnaiñ hag hadaiñ an avaloù-douar er 
parkeier. Ne lennent ket kalz a levrioù, ha dibaot a wech e 
tigorent ur gazetenn bennak : traoù ail a oa d’ ober. A - 
wechoù ez ae ar paotr da c ’hoari tripod ha hi a yae d 'an 
templ, d’ ar sul beure, met n’ en em gavent ket ken aes eno 
evel er gêr.

Hag evit an die ne aizhent ket hen paeañ rak atav e veze 
un dra bennak o tont da fall : a-wechoù e werzhent re abred, 
a-wechoù ail re ziwezhat, pe ul loen kezeg nevez prenet a 
groge al laerezh ennalñ : ha setu aze kolloù hag a ra d'an 
arc’hant teuzîfi.

D ’ an hañv pa veze ar frouezh en o c’haerain e tistroe an 
hini yaouankaiñ d ’ ar gêr da dremen e vakaiñsoù. Ur paotr 
leun a vuhez e oa deut da vezañ hag e plije dezhaiñ komz eus 
korz ar patatez, eus dour sklaer ar gwazioù. « Kaer meurbet

ez eo Bro Friz, daoust hag e taolit pied da-se ? » A-wechoù 
ivez e tape krog en ur benveg bennak, met kentoc’h da 
c ’hoari ; ha neuze ec’h adstage da labourat evit prientiñ un 
eksamin nevez : « Daoust ha n’ emaout ket o koll da benn ? » 
a c ’houlenne e vamm digantañ, « barrek ez out ’benn bremafi 
da c ’hounit arc’hant a-walc’h evel-se evidout-te ».

« Ar parkeier avat a zleer sevel an die diwarno da gentalñ, » 
emezañ, « setu perak e studian kement. Laouen bras e vo 
mamm ganin. » Goude bezaiñ tremenet e arnodennoù e kuitaas 
Bro Friz evit mont d’ ar broioù estren. Bihan ez eo hor bro, 
en ur ober un devezh e c ’heller mont eus an eil penn d ’ egile 
anezhi gant ur wetur-dre-dan. Aet e oa pell diouzh douar, 
diouzh koadoù, diouzh grouan ha brug e vro, hag en em ga- 
vout a rae e-touez tud pinvidik hag a oa o chom e tiez hag a 
oa kestell gwirion. En em blijout a rae eno hogen chom a rae 
atav war e spered ar so(fij souezhus e oa kaeroc’h ur gloued 
a netra war ur chaoser vihan etre daou bezh douar eget ur 
vali gant gwez a bep tu gant ur genkiz wenn er penn ail. Hag 
ouzhpenn, c ’hwezek pounsmiet douar hep die ebet warno a 
dalvez gwelloc’h eget un ti bourc’hizien gant un itron yaouank 
koant da bried.

Setu penaos emaiñ Friziz er-maez eus Bro Friz. Dont a reas 
koulskoude a-benn eus e vennad. D ’ ar gwener 12 a viz Du e 
kemeras an tren gant ur sac’hig laer leun a vilhedoù evit 
distreilñ d’ e vro gozh, goude bezaiñ skrivet kalz a lizhiri da 
noter kêr. Goulennet en doa deizioù kolñje, rak an deiz kaeraË 
eus e vuhez a oa o vont da darzhalñ.

D ’ ar gwener 12 a viz Du eta —  evel ivez war-dro an 12 a 
viz Mae e c ’hoarvez traoù souezhus e Ljouwert. Gwelout a 
reer neuze tud kozh o tont er-maez eus ti an hent-houarn pe 
eus ar c ’hirri-beajerezh, ur c ’horn butun ganto en o  genoù ; 
sachafi a reont war o c ’horn ha sellout en-dro dezho dispont- 
kaer ha distrafuilh, met o dorn a wask war o forpant, war ar 
c ’hodell diabarzh anezhaiñ ’lec’h m’ emalñ al levrig-bank gant 
ur pezh splihenn evit hen diwall. Mont a reont d ’ an ti-bank 
pe da studi un noter ha neuze, gant o bizied o krenaiñ e tispak- 
ont war an daol maen benerezh lufr, ar frouezh eus bloa- 
vezhioù labour. « Setu aotrou ! » Ur c ’hloareg o chaokat tre- 
foedach kêr a gemer al levrig a ra ar gont tra ma laka egile 
ar paperoù hag an timbr liv oralñjez en e c'hodell : ur salud 
gant e gasketenn, hag o klask e votoù :

—  « Kenavo, Aotrou ! »
Ur veaj evel-se eo a rae ar mab yaouankatñ, an implijad 

bihan avat, a zeuas da doull an nor hag he digoras dezhalñ : 
« Deuit-tre, Aotrou ! » Rak da c’houzout e oa hag-heñ ne oa

ket un estren bennak. Neuze goude bezaiñ bet an testeni a oa 
peurbaeet an die diwar ar c'hwezek pounsmiet-douar ez eas 
war-du ti an hent-houarn hag e kemeras an tren evit distreiñ 
d ’ ar gêr, d ’ an ti kozh un tu bennak e-kreiz ar parkeier etre 
Harms ha Frentsjer.

Edo an noz o tostaat, e vamm a oa hec’h unan-penn ouzh 
taol, e vreur a oa o tennâñ avaloù-douar an diskar-amzer gant 
sikour ur mevel bihan : « Mamm ! » emezañ gant e vuzelloù 
o krenalñ hag helñ o lakaat ar paper war an daol. Evel saba- 
tuet e oa ar vaouez, lenn a eure hag e klaskas trugarekaat ; 
met ne bokas ket dezhafi ha ne wele ket, chom a rae eno sioul 
ha didrouz.

« Mamm ! hag-helñ n’ out ket kontant ? » emezañ.
« O  ! eo ’ta ! » emezi.
Poaniet e voe e spered un tamm hag ec’h en em lakaas da 

vale a-dreuz hag a-hed ar gambr. Ne ouie mui petra lavarout. 
D ’an ampoent e tegouezhas e vreur gant ar c’harr hag al 
loen-kezeg ; gant e sac’h war e zivskoaz d 'en  em ziwall ouzh 
an avel yen ; sac’hadoù avaloù-douar eus ar chentaiñ a oa er 
c ’harr. E vamm a selle outañ, ha gouzout a rae e oa bet tennet 
ha dastumet ar patatez-se en deiz-se end-eeun. Neuze e lava- 
ras : « Na pegen mat n’ en deus ket labouret hiziv ! » Hag an 
hini yaouank da lavarout sec’h ha kras : « Ha me neuze, 
daoust ha n’ em eus ket graet eus va gwellañ ».

Ar vamm a zirollas da ouelañ en ur lavarout : « V a  mab, 
va mab ! N ’ a ket da gounnariñ ouzhin-me, ya te eo ac’h eus 
gounezet hor peadra, met heü eo en deus her miret deomp 
gant fealded ! »

( tr. Ronan H U O N  ha KLERG.)

A r  W a s k  e  B r o  F r i z

Bez’ ez eus e Bro Friz teir gelaouenn rannvroel ha pem- 
deziek : ar « Leeuwarder Courant » (eus Ljouwert, nep-tu), 
ar « Friesch Dagblad » (Pemdeziek Frizek, protestant) hag 
«  Heerenveense Koerier » (eus Hearrenfean). Moulet int 
dreist-holl en Hollandeg, met teurel a reont muioc’h-muiaB a 
evez ouzh ar c ’hudennoù Frizek. Ar re a skriv ar pennadoù 
pennalñ a zo an darnvuiañ a-du gant c ’hoantoù broadel Bro 
Friz.

Ar c ’helaouennoù bras hollandek, hag a zo eveljust lennet 
kalz e Bro Friz, dreist-holl gant an dud etre hag an dud 
desket a ziskouez dre vras nebeut a interest e-keiñver an 
aferioù frizek. Ret eo koulskoude menegiñ ar gelaouenn so~ 
sialist « Vrije V olk  », he deus ur embannadur evit Bro Friz 
hag ar frankizour « Handelsblad ».

Katoliked Bro Friz o deus, en tu-hont d’ o gwask broadel 
hollandek, ur gelaouenn bemdeziek ispisial evit 3 rannvro an 
hanternoz.

Pemp devezh er sizhun e teu er-maez kelaouenn ar virou- 
rien « Nieublad van Friesland », tra m’ o deus kalz a gêrioù 
ail (Snits, Drachten, de Iouwer, Frjentsjer) pep hini he c ’he- 
laouenn gant keleier eus ar V ro dreist-holl ha bruderezh. Ar 
journalioù-se, o tont er-maez ur wech pe ziv ar sizhun, ivez, 
a zo pouezus-tre.

E-touez ar c'helaouennoù, skrivet a-bezh e Frizeg, ez eo 
ret menegiñ da gentaiñ « Frysk en Frij », ur journal sizhuniek. 
Dre he c ’hrouidigezh, diouzhtu goude dibenn ar brezel e 1945 
e voe sevenet ur c ’hoant a oa bet maget e-pad pell. « Frysk 
en Frij » (Friziad ha Dieub) a zo bremalñ degouezhet mat e 
kantadoù a riegezhioù, dreist-holl ar re divroet en Holland, en 
Amerik pe e lec’h ail er bed. Koulskoude prizioù uhel ar paper 
ha diaesterioù arc’hant a ziaesa buhez ar gelaouenn sizhuniek- 
se. An dra-se a gont ivez kemend-all evit an div gelc’hge- 
laouenn sizhuniek ail : an hini protestant « De Stim van 
Fryslân » (Mouez Bro Friz), ha « De stiennen Man » (An 
den maen), kelaouenn yaouankiz broadel Bro Friz. An div 
gelaouenn a vez alies dishelñvel eus ar « Frysk en Frij » 
hegarat hag abof, dre un ton lemm, bev ha broadel.

Evit an danvez gwerinoniel ha lennegel ez eus ar gelaouenn 
miziek « It Heitelân » (A r V ro ), kelaouenn vat an tiegezh, 
krouet 30 vloaz ’zo. E 1946 e voe savet a-ratozh evit rein lusk

d ’ al lennegezh Frizek, an dastumadenn miziek « De Tsjerne » 
( ar Ribot —  un arouez a ne ziskouez ket mat he fall eneprann- 
vroel hag hollvedel). Er gelaouenn-se ar skrivagnerien 
yaouank ha kozh hag ar varzhed a n’ em gav war an hevelep 
tachenn, e-lec’h ma c ’hellont ober taolioù aesa ha tabutal 
kement ma karont « De Tsjerne » muioc’h eget « It Heite- 
lân » a roio da V ro Friz an tu d’ anavezout Europa hag ar 
bed a-bezh. An niverennoù a-ratozh eus « De Tsjerne », 
gouestlet, da skouer d ’an Amerik, da Vreizh, da skrivagnerien 
vras evel Edgar Allan Poe, a zo un testeni a gement-se.

Skiantel-rik eo an « It beaken » (An tour- tan) o tont er- 
maez bep daou viz, embannet gant ar « Fryske Akademy » 
abaoe 1938, hag o labourat gant frouezh war holl dachennoù 
ar skiant Frizek : istor, yezh, gwerinoniezh, h.a. Ar gelaouenn 
« De Pompeblêdden » (A n delioù loa-zour : arouez broadel 
war vanniel Bro Friz) a ra dreist-holl war-dro ar yezh.

An holl journalioù ha dastumadennoù-se a zo embannet hep 
yalc'had ebet digant ar gouarnamant. Anat eo, n’ hellint ket 
holl padout en amzer da zont. Daoust da-se o embannidigezh 
a ro ur menoz eus strivoù sevenadurel ur V ro vihan hag he 
diaesterioù war-lec’h ha marteze ivez a-raok ar brezel.

A. W .
(brezhoneg gant Ronan H U O N .)



Skeudcnn : Brandeviburgh &  C°
SNITS. —  A r « W etterpoarte », pe «  Dor an Dour », en amzer gozh

Skeudenn : H eerenveense K oerier

GOANV



Skeudenn : Brandenburgh & C°

Redadeg bagou w ar al lenn

Skeudenn : H eerenveensc K oerier

Redadeg bagou «  skou », e-kichen Grou



ABE DE VRIES.

A r  S p o r t o u  e  B r o  F r i z

Gwechall-gozh pa oa nebeut a hentoù, Bro Friz, hag a zo 
gant he lennoù niverus ur wir vro eus an dour a implije peur- 
vuiañ al listri pe er goaiñv ar botoù riklajñ hag ar c'hirri-stlej. 
O  vezalñ ma oa ret riklaiñ pe mont! dre lestr e oa ganet an 
heligentaiñ. A-du e vezer peurvuiaiñ evit lavarout e voe graet 
ar c’hevezadegoù kentafi war-dro 1750 (prientet alies gant 
tavarnourien ar bourc’hioù) ha bremalñ pep kêriadenn he deus 
zachenn-riklalñ a zo tra ar geriadenn evel ar skol hag an iliz. 
Pa vez yen mat e vez graet a-wechoù war-dro 300 redadeg 
war skorn e-pad ur sizhun, evit ar baotred war 160 metr, evit 
ar merc’hed war HO. Ar baotred vuanañ a laka 15 eilenn 
mat evit ober an hent-se. Pell ’zo, pa oa ar c’hevezadegoù-se 
gwir gouelioù pobl, e vije redet evit traoù aour pe arc’hant, 
met bremaiñ ez eo an darn-vuiañ prizioù en arc’hant. Friziz a 
zo riklerien vat war un hent berr, met ivez war unan hir ha 
muioc’h-mui e vez ar c’hiz d ’ ober troioù ha kevezadegoù 
ouzhpenn 60 pe 100 km. Evelse Bro Friz he deus he « Al- 
vestêddetocht » brudet : « kevezadeg unnek kêr », ouzhpenn 
200 km., a-hed an 11 kêr, ha ne c ’hell bezaiñ graet nemet p ’en 
deus skornet kalet e-pad ur pennad mat. Kalz a verc’hed ivez 
a vez bremañ er c ’hoari. E 1933 ar c'hevezadeg vras a voe 
gounezet gant Abe de Vries (1).  Gounezet en doa ar c ’he- 
vezadeg gant ar botoù riklañ a vez ar muiañ implijet e Bro 
Friz : kalz izeloc’h eget ar re Norvegiat hag e rankas 9 eur 
evit ober 200 km.

Riklaü, a vez sellet evel sport broadel ar Friz, met ar bigi 
dre lien a zo ivez brudet bras. A-hed ar bloavezhioù, stumm 
al listri en deus kemmet un tamm mat. Eus ar vag ront, 
gwechall lorc’h Bro Friz, ez omp deut d’un doare listri skaSv, 
an hini anavezetañ o vezañ ar « B. M. » (anvet diwar al lenn 
« Burgumer Mar » ). Priz kentoc’h izel al listri redek lemm- 
se en deus roet tu d ’ ar bobl d ’ o implij. En haiñv e vez graet 
redadegoù bigi, ar prizioù o vezatñ medalennoù pe marc’ha- 
dourezh luks. Ur redadeg anvet ar « skûtsje-silen » a zo 
souezhus : e mizioù Gouere hag Eost ar gabitened a chom 
c ’hoazh ganto listri marc’hadourezh dre lien 40 pe 60 ton, a 
gemer pemzek deiz vakalñsoù hag e stourmont an eil ouzh 
egiîe e meur a lec’h : Grou, de Lemmer, Snits, h.a. Dreist-holl 
pa c ’hwezh an avel ez eo un arvest boemus.

(1) N ’eo ket an hini en deus skrivet ar pennad.

Koulskoude, gant an amzer, ar « skûtsje-silen » a vo kollet, 
rak an darn vuiaji eus ar gabitened he deus ranket dilezel ar 
gouelioù evit ar c ’heflusker.

C ’hoari ar vell hag ar redadegoù kezeg a zo ivez kozh-tre 
e Bro Friz. E Bro C ’hall an hini kentalñ a zo anavezet dindan 
an anv « jeu de pelote » c'hoariet gant 5 den ha gant 3 e Bro 
Friz. Ar sport-se a zo anavezet dreist-holl e gwalarn Bro-Friz. 
A-wechoù ez eus kevezadegoù etrevroadel gant Belgiz, Gal- 
laoued ha Friziz.

Gwechall ar redadegoù kezeg a vije anezho kevezadegoù- 
trotal 300 metr war an hent boutin gant an den war ar marc’h. 
Bremafi e vezont graet gant kirri skalñv war 800 metr ha 
muioc’h. E kichen-se ar pezh a vez graet « Tugen » anezhañ 
(diskouez d ’ an dud ur marc’h mat, ne vez taolet pied nemet 
ouzh an doare baie hag an emzalc’h ha n’ eo ket an tizh) a 
zo c ’hoazh brudet tre e-touez an dud diwar ar maez, dreist- 
holl pa vez ur marc’h eus ar ouenn gozh Frizek brudet : du- 
pod gant ul lost hag ur moue hir, ha pa ’z ’eo ar marc’heg hag 
e itron azezet er wetur giz kozh, ha ganto dilhad broadel Bro 
Friz.

Sportoù nevesoc’h o deus ivez gounezet Bro Friz. Mell- 
troad ha mell-baner, ur c ’hoari eus an Izeldirioù, a vez c ’hoa- 
riet kalz. Tennis-taol ha volley-ball a vez c’hoariet bremañ 
ivez. Dre-vras ar sportoù a zo buhezek-tre e Bro-Friz.

(Brezhoneg gant Ronan HU ON . )



D. A. T A M M IN G A .

Un diverradur eus istor 
Bro Friz

war-dro 300 a-raok 
J. K.

w. d. 200 a-raok ha 
1.000 goude J. K. :

w. d. 10 a-raok J. K. :

28-47 goude J. K.

w. d. 250 - w. d. 600 :

677-719

war-dro 800

w. d. 800 - w. d. 1000: 
goude 1000 :

w. d. 1000 - w. d. 
1250 :

war-dro 1250

1345 (26 a viz here) :

w. d. 1300 - w. d. 
1500 :

Friziz o tiazezalñ e Gwalarn Europa.

« Terps » -où a zo savet evit herzel 
ouzh ar mor. Dre gleuziafï anezho 
e teskomp ur bern traoù diwar- 
benn buhez Friziz gentafi.

Deroù levezon an Impalaerez Ro
man. Emglev kenskoazell etre ar 
Romaned ha Friziz.

Emzav Friziz a-enep an impalaerou- 
riezh Roman.

Emzav Friz-Veur (tachenn douar a- 
hed mor an hanternoz eus Flan- 
drez d’ an Danmark).

Redbad Roue Friz. Stourm a-enep 
ar Frank Charlez Martel.

Ar feiz kristen a zegouez e Bro- 
Friz ; ar vro dindan beli ar Fran- 
ked (Charlez Veur).

Aloubidigezh gant an Normaned.
Chaoserioù a zo savet evit herzel 

ouzh ar mor.

En em unanilñ a ra Friziz er gevre- 
digezh « Uptalbeam ».

Deroù ar stourm a-enep Konted Bro 
Holland.

Gwilherm IV, kont Bro Holland, a 
zo lazhet e emgann brudet Sta- 
rum a-enep Friziz.

Enebiezh dizehan etre an daou strol- 
lad « Skieringer » ha « Fetkea- 
per ».

1498

1524

war-dro 1530 
1579

1585
1648

1666

1795-1813

1810-1813

1811

1814

1825
1827

Bro Friz dindan dalc’h Duged ar 
Saks. Kollet eo Frankiz kozh Bro 
Friz.

An Impalaer alaman Kaiser Charlez 
V  a zeu da vezañ Aotrou Meur 
Bro Friz.

Disivoud meur e Bro Friz.
Unanidigezh an Utrecht. Friz a zeu 

da vezalñ lod eus « Republig ar 
seizh Izelvro unanet », gant kalz 
a frankiz politikel. Betek 1747 he 
devoa Bro Friz he « Stadholder » 
dezhi hec’h unan.

Krouidigezh Skol-Veur Frjentsjer.
Peoc'h Munster. Dibenn ar brezel 

80 vloaz a-enep Bro-Spagn.
Marv Gysbert Japiks : barzh bras 

Frizian en amzer an Azginivelezh.
Bro Friz dindan dalc’h ar C ’hal- 

laoued. Tabutoù etre ar Gevredou- 
rien ha re an Unanidigezh, ar re- 
mañ a zo trec’h.

An Izeldirioù a zeu da vezaü ul lo- 
denn eus Impalaerezh Napoléon. 
Zoken harzoù ar rannvro a zo lo- 
dennet e departamantoù.

Skol-Veur Frjentsjer (gwelout : 
1585) diskaret gant Napoléon.

Bro-Friz rannvro eus Impalaerezh 
an Izeldirioù. Stourm didalvoud 
Daem Fokkema a-enep daore krei- 
zennañ ar Stad Un van.

Limvadenn vras diwezhañ e Bro-Friz.
Krouidigezh ar « Friesch Genoot- 

schap » : Breuriezh Frizek evit an 
istor, an hendraouriezh hag al 
lizeregouriezh, kentañ arouez un 
azginivelezh eus ar spered broadel, 
met re droet war-du an amzer 
dremenet.

1844 Krouidigezh ar « Frysk Selskip » : 
Breuriezh evit ar yezh hag al len- 
negezh dindan renerezh Harmen 
Sytstra, ur spered romantel ha 
frankizour dezhatñ.

war-dro 1880 Gwall varead evit ar c ’henwerzh hag 
al labour douar ; arouezioù kentaiñ 
ar Gevredadelouriezh e Bro Friz.

1908 Krouidigezh ar « Kristlik Frijsk 
Selskip ». Bodadeg protestanted 
Friz.

1915 Krouidigezh ar « Jong-Fryske Mien- 
skip » : strollad Friziz yaouank 
troet gant ar frankiz politikel. 
Enep rannvroel ; pal : « Bro Friz 
hag ar Bed » ; Emsav arzel : 
rener : D r D. Kalma.

1917 Krouidigezh ar « Rooms Frysk 
Boun » : strollad katoliked Bro 
Friz.

1927
war-dro 1930 
1932

Kendalc’h « Friz-Veur » e Ljouwert. 
Maread fall evit ar C ’henwerzh.
An « Ofslutdyk » (ar chaoser o 

serrilñ ar Zuidersee) a zo échu : 
Darempred aesoc’h etre Bro Friz 
hag an Holland.

1937 U1 lezenn a ro an aotre da gelenn 
Frizeg un eur pep sizhun er 
skolioù kentañ.

1938 Krouidigezh ar « Fryske Akademy » 
evit ar skiantoù Frizek.

1940-1945
1946

Bro-Friz aloubet gant an Alamaned. 
Krouidigezh ar strollad : « Friz 

dieub ». Krouidigezh ar gelaouenn 
lennegel miziek « De Tsjerne » 
(A r Ribod).

1949 Krouidigezh an Unvaniezh Frizek 
evit Europa Kevredadel (F .F .E .).

(brezhoneg gant Ronan H U O N .)

Skeudenn : J. D. de lo n g  - Friesch Landbouwblad

Dilhad kozh



Skeudenn : J. D. de lon g  - Friesch Ldndbowwblad

Dilhad nevesaet



NOTENNOÜ

F R IZIZ  A  OUENN V A T
Setu amañ da heul un nebeut linennoù a-zivout an dud a  emban- 

•nomp skrldoù diwar o dom . Savet eo bet an notennoù-se gant Anne 
W adman ha lakaet int bet e brezhoneg gant P er Denez.

RE IN D E R  BROLiSMA. —  Ganet e Stiens e 1882. B ez’ ez eo unan 
eus ar skrivagnerien bouezusaü en doare kozh. Labourat a  reas da 
gentaft evel darbarour gant ul livour-tiez hogen diwezhatoc’h e 
teuas da vezaft kazetennour ha romantour. A n hini kentah eus e 
rom antoù ha danevelloù berr a voe embannet e 1903, an hini 
diwezhalñ e 1947 : holl e tiskouezont un anaoudegezh don eus ene 
ar vicherourien, gwirion-tre ha souplaet koulskoude gant ur fenti- 
gellerezh hegarat. A n dam  vrasaü eus e romantoù, evel Groun en 
Mimsken (D ouar ha tud), a dremen en hantem oz ar F riz hag a 
zispleg stourm  an dud a-enep galloud kevrinus hag hedro an tem z- 
aer, an douar hag an diaesterioù arboellerezhel. O lenn e levrioù, 
« e w eler bourc’hioù ha kêriadennoù, gounideien-douar, kenwerzhou- 
rien ha bourc’hizien vihan, artizaned ha m arc’hadourien w ar ar 
plasoù, mezvierien ha merourien w ar o leve, treset an holl anezho 
gant ar résister a  blij da v-Brolsm a » (Piebenga, en e Istor berr 
al Lennegezh F rizek ). A r  « Gontadenn eus Hanternoz B ro-Friz » 
a ro  d ’ al lenner, en ur stumm eeun, pervezh, hogos marzhoniel, ur 
skeudenn vat eus ar  vuhez en hor maezioù, evel m a oa gw elet gant 
Reinder Brolsma.

J. H. BROU W ER. —  Ganet e 1900, a  gelenn ar g oteg  hag ar 
frizeg  e Skol-Veur Grins.

Dr. K. FOKKEMA. —  Ganet e 1898 e Ljouwert. Kelenner hollan- 
deg e Lise K risten Leyde. Ober a ra  kentelioù w ar yezh ha len- 
negezh Friz e Skol-Veur Dieub Adreizhet Am sterdam. Em aS o 
chom  en Oegstgeest. Skrivet en deus (en hollandeg) : Het Sitad- 
sfries (tezenn doktorelezh w ar frizeg  ar c ’hêrioù, 1937), De Llw- 
warder an ’t W ood (diwar-benn frizeg  Ljouwert, 1948), Beknopte 
Friese Sprte*akku*nst (Yezhadur berr ar  frizeg, 1948), De waarde- 
ring vam ket Fries (Talvoudegezh ar frizeg, 1948), Over de groel 
van het Friese taalbesef (K resk an emskiant yezhel frizek, 1949).

JOH. D. DE JONG. —  Ganet e 1912, kazetenner, luc’h ha fiñv- 
skeudenner.

G EART JO N EM AN . —  Ganet e 1910 en Aldeskoat e-kichen it 
Hearrenfean. E  vugaleaj a  dremenas en Holland, m et goude-se e 
tistroas da Fryslan, e-lec’h m a labour bremafi evit ar gazetenn 
«  Leeuwarder Courant ». Abaoe 1946 en deus embannet en De 
T sjem e danevelloù berr hag a  ziskouez kalz fa ltazi w ar un dro 
gant un anaoudegezh vat eus troioù kevrinus, torfedus ene mab- 
den. K alz envorennoù yaouankiz a  laka en e gontadennoù. N ’ eus 
ket da grediñ e teuint da vezañ brudet e-touez ar frizegerien, hogen 
a-bouez-bras int evit em droadur al lennegezh e komz-plaen. Un

nebeut barzhonegoù en deus skrivet Jonkman ivez, ha bez’ ez eo 
pennrener ar gazetenn sizhuniek « De Stiennen Man ».

DOUW E K ALM A. —  Ganet e 1896 ; krouer ha rener ar Jong- 
Fryske Biweging, Em sav Friziz Yaouank (1915) ; doktor el lizhiri ; 
savet en deus, e frizeg, un dezenn w ar Gysbert Japiks ha troet en 
deus holl oberennoù pouezus Shakespeare.

P. KALMA.) —  Ganet e 1917, doktor w ar al lizhiri, kargiad er 
Burev-Kelaoua evit ar Broioù Estren, e M inistrva an Aferioù  A - 
ziavaez, en Hag.

Dr. W . KOK. —  Ganet e Stiens e 1903 ; desket gantañ latineg 
ha gresianeg, ha gounezet an doktorelezh e 1943 gant un dezenn 
diwar-benn Tertullianus, D e cultu teminarum. Kelenner w ar ar 
yezhoù klasel e Kampen hag abaoe 1933 e Ljouwert. Anvet e 1950 
rener ar « Fryske Akadem y ». Embannet en deus un droidigezh 
frizek  eus a l levr Gemnania gant Takitus, un niver studiadennoù 
hag ivez pennadoù berr, farsus, a zo bet abaoe strollet e stumm 
ul levr.

DOKTOR A . KOOJKER. —  Ganet e 1920 en Aldega e-kichen 
Drachten. Graet e studioù gantañ e Skol-Veur an Arboellerezh e 
Rotterdam. O chom e Ljouwert, e labour evit Ensavadur Arboelle- 
rezhel ha Micherel Bro-Friz. Embann a ra  bep bloaz, evit gouam a- 
mant ar rannvro, Alm anak Rannvroel Bro-Friz. Skrivet en deus 
e-leizh a bennadoù, hag ivez kalz a  studiadennoù micherel.

OBE POSTM A. —  Ganet e 1868, doktor w ar ar jedoniezh, kelen
ner e Grins. Bet en deus e 1947 ar priz Gysbert Japiks, a vez roet 
bep bloaz gant K am br Kannaded Rannvro Friz.

FED D E SCHURER. —  Ganet e 1898, skolaer en Amsterdam. 
Savet en deus un drama biblek « Simson », barzhonegoù karantez 
ha brogar ; troet en deus ar Salmoù. Priz Gysbert Japiks e 1949.

SJOERD SP AN N IN G A .1 (e  w ir anv : J. D ykstra). —  Ganet e 
1906, kazetenner.

M ARTIN  SIKK EM A (e wir anv : G. A. M eerburg). —  Ganet e 
1918, studier w ar al lizhiri-kaer en U trecht ha Grins. Kenrener De 
T sjem e. Ezel eus Akadem i Bro-Friz e-barzh kevrenn ar skiantoù.

PITE R .TEL L E S  TRO ELSTRA . —  Barzh frizek ha politiker 
nederlandat (1860-1930) ; alvokad e L jouw ert hag Amsterdam ; 
krouer ha rener an S. D. A. P., strollad sosialist an Nederland. E 
varzhonegoù a  zo bet dastumet en ul levr anvet « Rispinge », 
Eostad.

SJOERD V A N  D ER SCH AAF. —  Ganet e De G ordyk e 1906. 
Studiet en deus ar politikerezh hag abaoe 1931 en deus labouret 
evit ar c ’helaouennoù en Utrecht, Grins, Am sterdam  ha Ljouwert. 
E  1945 eo bet anvet da bennskriver gant ar gazetenn bemdeziek 
« Heerenveense K oerier », moulet en It Hearrenfean. Embannet en 
deus daou rom ant (unan anezho a zo bet troet e nederlandeg) hag, 
e-barzh De T sjem e peurliesañ, un niver danevelloù.

A N N E  W A D M A N . —  Ganet e 1919 e Langwar. Graet e studioù 
lennegezh e Skol-Veur Am sterdam. Kelenner w ar ar frizeg hag an 
hollandeg e skol eil-derez Snits abaoe 1948. Embannet en deus ur 
romant, daou varzhaz, un dibab barzhonegoù frizek (w ar c ’houlenn 
ar gouam am ant hollandat), danevelloù, am odskridoù ha studiaden- 
noù a bep seurt. Sekretour ar gelaouenn « De Tsjerne » ez eo.

«  D E  TSJERNE »  H A  BREIZH. —  E 1948 (m iz Mezheven) un 
niverenn a-bezh eus ar  gelaouenn frizat « De Tsjerne » a  oa bet 
gouestlet da Vreizh. K avout a raed e-barzh troet e frizeg  skridoù 
gant G. Le Huedez, M.' Glanndour, R. Hemon, Y. Drezen, J. Riou 
(D oue d ’ e bardono ! ) h.a.

BARZHONEGOU. —  A r barzhonegoù troet e derou an niverenn 
a  zo tennet eus an dastumadenn FRIE SLA N D S DICHTERS, savet 
gant Anne W adm an w ar c ’houlenn gouarnam ant Nederland. Diba- 
bet int bet gant an D oktor G iaccom o Prampolini. Lakaet int bet e 
brezhoneg hervez ar frizeg, gant skoazell un droidigezh c ’hallek 
diwar dom  an Dr. Prampolini, hag unan saoznek (o-div ger evit 
ger) diwar d om  A. Wadman.

U R  GER B E N N A K  D IW A R -B E N N  
G W ISK AM AN T BR O A D E L N E VEZ BRO F R IZ

Ouzhpenn ur c ’hantved ’zo  ez eo aet gwiskam ant broadel Friza 
da get. U r pennad-amzer hir a-w alc’h da beurgoll an eñvor anezhaü, 
a  soñjor ! H a paaal n ’ eo ket bet kont evel-se ; rak en tu-hont ma 
kom zer diwar e benn ha m ’ e zouger gwechoù ’vez, hen karout a 
reer hogozik evel un dra santel.

Pep tra, e gwiskam ant Friza, a lakae, anat-m at noblded neuz- 
kaer ha sevended m erc’hed ar vro-se. H ogen an holl ficherezh-se 
hag a rae d ’ ar m erc’hed bezaft tonius hag a ziskoueze elevez hag 
onestiz o  spered uhelouenn, a  zo bet lamet diganeomp gant an 
X IX et kantved, ma voemp lakaet paour ha noazh koulz lavarout.

Koulskoude, d’ ar c ’houlz m ’ emeur o  vont da gas da deuziñ an 
idiwezhafi pennwisk-apur, daoust ha souezhus e vefe e c ’hoantafe 
ar Frizadez adneveziü he gwiskam ant broadel ?

Didro hag aes ez eo hemafi. B ez’ en deus kement tra  a zere ouzh 
m erc’hed Friza : kostezioù hir ar gorfenn, outo plegioù bihan koant 
paket evel ur grogenn Sant-Jakez, a zegas softj eus poulounez hir 
ar gorfenn a  wechall-gozh, hep ma vefe distreset an neuz hirvoan 
eus arc ’hiz a-vremaü.

A  c ’hw ec’h pezh ez eo graet ar vrozh, ledan a-w alc’h an dro 
anezhi evit em breger an holl sportoù koulz hag ar c ’horoll. 
Kouezhañ a  ra koulskoude brav-kenaft a-hed ar c ’horf, hag en em 
sbummañ diouzh an diwlez en ur laEaat anatoc’h ment uhel ar 
Frizadez. A r  mouchouer a zouger bepred, an davaüjer avat, pa 
gerer. A n daou bezh-dilhad-mañ, evit d ’ an oberiadur anezho bezañ 
nevez, a  vez graet atav diouzh doare an hen batromoù. A r  m erc’hed 
degouezhet ganto ar seurt herezh a-berzh o mammoù-kozh, a  vez 
stad vras enno. na petra ’ta, pa  c ’hellont dispakañ ur mouchouer 
kaer-estlam m, pe un davaüjer e dantelezh Flandrez treuzwelus 
broudet gant an dom , pe e tul skaüv-meurbet sourjellet fin-eston. 
B ez’ e c ’hell an dantelezh giz Loeiz X V Iet a vez o c ’h ober 
ar c ’hoefoù, bezaü peurimplijet da gaeraat milginoù ar gwiskam ant 
nevez. Ranket en deus ur fichadur-penn, lorc ’hus ha diaes evel ma 
’z  oa, lezel e lec ’h gant ur c ’hoef bihan. Hogen ar bravigoù kaer-

dudius, ar ya lc ’h gant ur c ’hlochedig arc ’hant kizellet, ar gwalinier, 
an troioù-gouzoug, ar spilhoù-blev diamantennet a  zouger bremañ 
koulz ha kent, rak m ar deu ar gwiskam ant da gemmañ, ar vaouez 
a chom maouez atav, e F riza evel el lec’hioù ail.

Itron A. Van der M INNE —  BUMA. 
(tr. K lerg.)

A N  AVALOTJ D OU AR-H AD . —  B ro-Friz a zo brudet evit he 
fatatez-had. K alz eus hor mereurioù, dreist-holl en-dro da A p- 
pelsgea, ne labouront nemet w ar an dibab avaloù-douar, hervez 
doareoù nevesañ kerentouriezh ar plant. Had « Bintje » eo dreist- 
holl a vez kaset da Vreizh. Seurtoù ail a zo  goulenn dezho bremañ, 
evel ar « Voran » pe ar c ’h- « K otnow  », hag  evit ar wech kentafi 
e  vo (pe ez eus bet) kaset K otnow  da Vreizh e 1951.

G e r i o ù  “ B r e z h o n e k ”

e  G a l l e g  B r e i z h - U h e l
gant Arzel EVEN

C ’hoarvezet ez eus ganin, en deizioù diwezhañ-mañ, adlenn 
niverennoù 1948 Al Liamm, n’ em boa ket bet amzer da lenn, 
koulz lavarout, pa voent embannet, en abeg d’ al labour dal- 
c'hus am boa d ’ an ampoent. Hama, sabatuet-mik on bet gant 
pennad E. Tymen : Treuzvevadur hag adc hanedigezh ar 
brezhoneg en ut barrez c'halleger (niv. 7, p. 89). Mantrus e 
vefe din ober an disterañ poan d’ an oberour, hogen ret eo 
diîi lavarout ar wirionez, hag ar wirionez a zo : ne oar eñ 
mann ebet eus ar galleg kozh nag eus ar rannyezhoù. « Un 
ugentad a c ’herioù » en deus tennet eus « trefoedach » (salo- 
kras !) Plouhernin (1 ), hogen Breizhizelad eo Tymen ; ur 
Breizhuhelad en dije gellet lakaat evel-se, keiñver-ha-keñver, 
meur a ugentad a c ’herioù gallo (2) hag a c ’herioù brezhonek 
(dreist-holl gwenedek), splann ar gerentiezh etrezo. Ha graet 
eo bet alies —  re alies.

Ya, hogen... eus petore tu eo bet graet an amprest ? Setu 
aze ur gudenn hag he deus va dedennet pell ’zo, ha graet din 
furchal kalz. Sac’het eo chomet va imbourc’hioù, gant pell 
maz on bremañ (spi am eus ne bado ket) diouzh al levraoue- 
goù bras hag an dihelloù. A-walc’h a ouzon bepred, avat, evit 
diogeliñ n’ eus ket e rannyezh romanek Breizh-Uhel ouzhpenn 
30 ger, d ’ ar muiafi holl, a vije diarvar o orin brezhonek —  
ha c ’hoazh, ul lodig mat anezho, anavezet hepken war harzoù

(1) N ’ en deus an oberour digarez ebet evit bezañ chomet hep 
implij ar stumm reizh Plouhernin (Plebs Hoiernln e Dihelleg 
Redon). E gwirionez, en em c ’houlenn a ran alies da betra e talvez 
al labour ken tenn ha ken koustiañsus sevenet gant Th. Jeusset, 
paz eus kement a dud o terc ’hel d ’ar stummoù trefoet.

(2) A r  ger gallek rannyezhel gallo « breizhuhelat » a zeu eus 
ar brezhoneg gall (pe gentoc’h eus * galloù), evel m ’ en diskouez 
ar stumm gw regel gaïlaise (diwar gallez). A r ger gall n ’ en deus 
mann d’ober gant gallus ; ar ster kentañ a zo « estren » (kv. iwer- 
zhoneg gall « saoz » ) .  A-hend-all, ur fazi eo skrivañ gallot hag 
implij ar gw regel gallo te (dianav d’ar bobl) ; kemer kentel digant
J. LOTH, Le m ot gallo, Rev. Celt. t. V I (1885), p. 114.

ar brezhoneg, a vez implijet alies dre fent, hag an dud oc ’h 
anavezout o orin ( 3 ) ; diaes eo lavarout enta ez int tremenet 
er yezh. Stank-tre eo, er c'hontrol, ar gerioù amprestet gant 
ar brezhoneg digant galleg rannyezhel Breizh-Uhel. Ar gwe- 
nedeg a ya ar maout gantañ evit-se, tra aes da gompren peog- 
wir ez eo an hini tostañ ouzh domani ar galleg (e gwirionez, 
kemend-all a gavfed, moarvat, e rannyezh Bro-Oueloù, hogen 
n’ eo ket bet studiet a-walc’h ). Evel ma ouzer, kalz gerioù a 
zo e gwenedeg ha na gaver ket er rannyezhoù ail, sañset 
« gerioù kozh ha mat miret e Bro-W ened hepken » (exberent 
Veneti) —  ya, gwir eo evit un toullad anezho, hogen un toul- 
lad kalz brasoc’h a zo gerioù gallo amprestet. Pa gaver enta 
ur ger boutin etre an div yezh, e tleer goulakaat da gentañ ez 
eo tremenet eus ar galleg d ’ ar brezhoneg ; gwell a se ma 
fazier, hogen ne fazier ket alies.

Evit distreiñ da bennad Tymen, n’ eus nemet kras ha youd 
hag a zo brezhonek e gwirionez hag hep arvar. Jigourdèn 
(mirout a ran doare-skrivalñ E. T., hag eiñ iskis, hanter-hent 
etre an doare brezhonek hag an hini gallek) a vije a-walc’h 
ur ger brezhoneg rannyezhel, hogen ne doufen ket —  ha ne 
vern penaos ne welan ket e orin. Ar re ail gwitibunan a zo 
gerioù romanek amprestet gant ar brezhoneg digant ar galleg 
krenn pe digant rannyezhoù Breizh-Uhel. Setu amañ un 
nebeut diskleriadurioù war o orin :

Krank : treuzlakadur evit kankr — galleg cancre —  latin 
cancer. Ar stumm roet gant Tymen a c ’hellfe à la rigueur 
bezaiñ bet levezonet gant ar brezhoneg (stank eo an treuzla- 
kadurioù e brezhoneg, re stank zoken, evel e pep yezh dige- 
lenn), hogen ret eo lavarout e kaver ar stummoù cranque ha 
cranche en henc’halleg (X lI-XIIIvet kantved), moarvat diwar 
un eilstumm izel-latin * crancum (gant-se, marteze, e vije an 
treuzlakadur ken kozh ha mare al latin, ha ne vije ket da 
vezañ lakaet war fazi ar brezhoneg).

Kravigner « krafignat ». Kavout a reer ivez, e rann pe rann 
eus Breizh-Uhel, crafigner, grafigner, grafuter. Luziet un dis- 
teraiü eo istor stummidigezh ar gerioù-se. Diskouezet eo bet 
gant J. Josel (4 ) e tleed derc’bel kont bras, er yezh pobl (ha 
dreist-holl marteze e rannyezhoù gallek ar C ’hornog), eus

(3 ) Da skouer, maouesse « maouez », o  kom z ouzh ur p lac’h a 
Vreizh-Izel ; berzon.ec « brezhoneg » ; cahet « kac ’hat », h.a. Kv. 
E. ERNAULiT, M ots et expressions celtiques en gallot, Rev. Celt. 
t. V  (1884), p. 218 sqq.

(4) J. JOSEL, TJn procédé de form ation du langage populaire : 
la redoublement de l’ idée dans les composés, Ann. Bret. t. X  (1895- 
1896), p. 125 sqq.

stummidigezh ar gerioù dre stagañ daou c ’her heñvelster pe 
damheñvelster (da skouer, échaubouiller « skaotafi », diwar 
échaudér ha bouillir) ; ha setu petra a zo c ’hoarvezet amañ. 
Ar wrizienn craf- a zo diwar ur galleg kozh crafer « skrabañ, 
diskanthñ » (ac’hann ar brezhoneg krafañ), e-unan diwar 
krenn-uhel-alamaneg * skrapfan ( Ar brezhoneg skrabañ a zeu 
diwar an hevelep ger germanek, hogen dindan ur stumm izel- 
alamanek pe angl-saoznek ; kv. krenn-izelvroeg schrapen ha 
saozneg scrape). Crafigner =  crafer 4- égratigner ; grafigner 
a zo ar memes ger, levezonet evit ar gensonenn gentañ gant 
gratter pe gant égratigner e-unan. Grafuter a vez implijet du- 
mañ (Plouarzel B. U .) el lavarenn grafuter dans son nez 
« lakaat e vizied en e fri » ; amañ hon eus crafer +  fureter 
( * grafureter o vezañ re ziaes da zistagalñ, kouezhet eo an eil 
r), gant levezon gratter—  nemet e vije gratter +  fureter rag- 
eeun.

Donjer brezh. doñjer. Ar ger-se a gaver e galleg kozh : 
« N ’estoit ne dongerous ne chiches » (Ch. d’O r.) « ne oa na 
figus na pizh », hag ivez en okitaneg : lemozineg dondzié. 
En henc’halleg e talv dongier kement ha « beli, mac’home- 
rezh » : « Molt cremoient lo dongier —  Que Turnus lor vol- 
droit mener » (En.) « kalz aon o doa rak ar beli a venne Tur
nus lakaat warno ». Diwar * dominiarium =  dominus ; heu- 
liad ar sterioù a zo : « beli ; nac’hidigezh ur beli ; nac’hidi- 
gezh ; heug ». Danger e galleg (dañjer e brezhoneg) a zo an 
hevelep ger : estre à danger de qqn. a dalveze « bezaiñ dindan 
galloud U. B. » : « Les cardinaux, qui se veoient au danger 
des Romains » (Froiss.) « ar gardinaled, a wele e oant din
dan galloud Romiz ». An heuliad a zo amañ : « beli ; aon ; 
arvar ». Gwelout a reer n’ eus netra brezhonek e kement-se.

Flip : dianav din e orin, hogen anezhañ ur ger rannyezhel 
Kornog Bro-C’hall, Normandi dreist-holl (Marteze diwar an 
anv-den Philippe, distaget Ph’lippe e galleg pobl gwechall ?).

Chômer : n’ ouzon ket hag eiñ e talv « chom a-sav » e Plou- 
hernin, hogen du-mañ, hag en un darn vras eus Breizh-Uhel, 
chômer qqch. a sinifi « lakaat un dra bennak en e sav », ha 
se chômer « sevel » pe « chom en e sav ». E galleg boutin e 
talv chômer (abaoe an XÏIIvet kantved) « bezañ dilabour ». 
Diwar izel-latin * caumare, e-unan diwar gresianeg kauma 
« tommder » ( gwrizienn K A W  « deviiñ ») : da gentañ « di- 
skuizhalñ e-pad an tommder, ec’hoazan » ; da heul, « chom 
hep labourat », dre gaer pe dre ret. E Breizh-Uhel en deus 
kendalc’het ar ster da vont war-du « chom sioul ; chom sioul 
en e sav ; menel pe lakaat en e sav » ; hag echuet en deus an 
emdroadur goude tremen e brezhoneg, ma talv « menel » (e

Kernev, zoken, en deus kemeret ar ster « dilezel » unan pe un 
dra bennak : me ’chomo ac’hanout » da zilezel a rin » ) .  Ar 
galleg calmer « sioulaat » a zo deut diwar an hevelep ger, 
hogen dre an italianeg calmare.

Hejer : stumm rannyezhel eus hocher (X llvet kvd. : ho- 
chier, hocier). Disklaer orin hemaiñ : flandrezeg hotsen ? mar- 
fcezet levezonet gant al latin oscillare (kv. e rannyezh Rijssel 
ochenner « luskellat » diwar * oscinare, stumm trefoet eus 
oscillare). Pezh a zo sur, n’ hell ket bezañ brezhoneg, hogen 
amprestet eo bet digant rannyezh Breizh-Uhel.

Heriscr : ne dalv ket ar boan lavarout e teu ar brezhoneg 
hirisañ eus ar galleg hérisser —  * ericiare, diwar ericius « heu- 
reuchin » (ar ger diwezhalñ-se diwar galleg hérisson, hag 
hemalñ diwar * ericio, eilstumm poblek eus ericius —  pe gen- 
toc’h diwar an dro-damall ericionem).

Heud, heuder : du-mafi kentoc’h enheuder « kabestraifi » ( ur 
mart’h), ha da heul « skoilhañ U. B. en e labour, tregasiiñ 
U. B. ». Ur ger gallek kozh-meurbet hemalñ : an Xlvet kent- 
ved enhelder, enheldir : « Veez m’espée ki d’or est enheldie » 
(Roi.) « gwelit va c’hleze dornet-aour ». Diwar helde, helt 
« dorn (ur c ’hleze) » a orin germanek, kv. saozneg hilt, heve
lep kerentiad ha to hold, alamaneg halten « derc’hel » (gwri- 
zienn KEL « kas war-raok, poulzañ » a gaver ivez er brezho- 
meg kellid).

Hucher : ger gallek kozh ivez ; huchier en X llvet kantved : 
« A haute voiz commença à huchier » (R. Camb.) « kregiñ a 
reas da huchal a-bouez-penn ». Diwar hue « galv, hucha- 
denn », a haiñval bezatñ ur ger-skeudenni!ñ. Huchal diwar ar 
galleg kozh pe rannyezhel.

Juti : distagadur rannyezhel * jutir, * juntir, verb graet war 
iunctum, ger-etre eus iungere (ar galleg joindre diwar an anv- 
verb ). Brezhoneg juntañ =  * juntir.

Pigos, pigoser : ur wall-gudenn a zo amañ. Hervez E. T . e 
lavarer pigos ha pigoser e Plouhernin ; du-maiñ ez eo pigocher 
evit ar verb, ha pigoche a zo anavezet ivez e kornioù ’zo. 
Diaes eo disklerialñ ar stummoù-se ; n’ heller ket soiñjal e 
stummoù rannyezhel eus picot, picoter (daoust maz a alies 
ot da oc h e g allô : kv. motte ha moche ) , rak ar c etrevogalen- 
nek ne da ket da g e galleg. Gant-se ez eo posubl e teufent 
eus ar brezhoneg pigos ; hemafi avat ne ziskouez ket bezaiô

keltiek (5 ). Hervez Victor Henry (Lexique étymologique 
des termes les plus usuels du breton moderne) e vije piyos ur 
stumm disleberet evit pilgos, levezonet gant ar galleg picoter. 
Iskis a-walc’h e seblant din ar vartezeadenn-se, o vezañ ne 
weler ket mat heuliad ar sterioù etre pilgos ha pigos. Gwir- 
hefiveloc’h eo, da ’m meno, e teufe eus ur ger izel-latin bennak 
deveret eus picus —  ac'hann e teu ivez, anat, ar gerioù gallek 
pic (amprestet digant ar provaiñseg, a-hervez), piquer, picot, 
picoter, hag ar gerioù brezhoneg pig ( =  pica) ha pigell.

Pichon : hevelep ger ha pigeon =  pipionem, tro-damall eus 
pipio, ger izel-latin diwar pipire « pipial ». Amprestet eo bet 
gant ar brezhoneg en un amzer ma talveze c ’hoazh « labou- 
sig » (rak n’ eo ket « pipial » a ra an dube) ; diwezhatoc’h 
ez eo aet e galleg da envel an dube, o  tibradañ ar ger kozh 
coulomb ( =  columba, ac’hann ivez brezhoneg koulm), miret 
hepken en Hanternoz hag ievel anv-den. Pigeon a zo aet da 
pichon e brezhoneg, o vezañ n’ eus ket er yezh-se kalz a gemm 
etre / ha ch (kv. Chann diwar Jeanne ha Jarl diwar Charles 
—  e gwirionez e vez distaget hefivel an daou son) ; gant-se, 
mar deo gwir e lavarer pichon e Plouhernin (ha gant petore 
ster ? ), ez eus bet marteze levezon ar brezhoneg war an dista- 
gadur (tra iskis a-walc’h, e gwirionez).

Tach : galleg kozh tache, gant daou ster : « plustrenn, 
saotr » (miret), hag ivez « tach » (aet da get nemet en Han
ternoz : dache « tach-botez », ha chomet en attacher). Da 
gentañ teche (X llvet kantved), moarvat diwar frankeg * tê- 
kan (kv. goteg taikns « merk » ).

Termer « termal », eus galleg terme =  terminus. E galleg 
klasel, a gement a oufen, n’ implijer ket termer, hogen e ad- 
lavared termoier, hiziv atermoyer. Amprestet eo bet ar brezho
neg digant ar galleg (rannyezhel, moarvat), ha neket digant 
al latin : kv. kembraeg terfyn =  terminus.

Toge r « reiñ un taol penn ». Ne welan ket mat petore ger 
brezhoneg a oa e soiñj Tymen. Daoust pe zaoust, toger, fosser 
(du-malñ), toquer (galleg : « skeiü ouzh un nor » ) , a zeu eus 
verboù evel toccare, toccere, togare, diwar toc. ger-skeuden- 
nïñ.

(5) Evel ma ouzer, beg n’ eo ket brezhonek, evitañ da vezañ kel
tiek ; am prestet digant ar galleg bec =  hengeltieg bekkos (a  rofe 
* bec’h e brezhoneg). A r ger brezhonek-rik a vije * golven (hen- 
vrezhoneg golbiin ; kv. golvaln). A-hend-all, evit pigos : ar c ’hem- 
braeg pig ne gadarna ket martezeadenn un orin keltiek, er c ’hon- 
trol, rak n ’ hell ket ar p predenek klotañ gant ur p latin ; pig a zeu 
ivez eus picus.

*:Jî *

Deiz pe zeiz e roin studiadennoù ail diwar-benn gerioù 
damheñvel e brezhoneg hag e galleg Breizh-Uhel, pe gerioù 
gwenedek a greder ez int « brezhoneg mat » ha n’ int ket. 
Ur wech c ’hoazh, kalz muioc’h a c ’herioù (hag a zoareoù- 
lavar zoken, hogen kalz amjestroc'h eo ar gudenn-se) a zo 
bet lonket gant ar brezhoneg diwar goust ar romaneg, eget 
ar c ’hontrol, hag ur gaoù bras eo lavarout, evel m’ em eus 
lennet en un tu bennak, ez eo yezh Breizh-Uhel « ur rann- 
yezh romanek distag diouzh ar galleg, ha mesket a c’herioù 
brezhonek ». N ’ eo ket muioc’h « distag » diouzh ar galleg 
eget an normaneg, da skouer, ha kalz nebeutoc’h hep mar eget 
ar walloneg ; hag evit ar « meskadur » brezhonek, ez eo un 
tammig evel ar pastez « kement-ha-kement » : ur marc’h, un 
alc’houeder...

Arzel EVEN.

Berradurioù ar skridoù henc’hallek : Roi. : Chanson de 
Roland (X lvet) ; R. Camb. : Raoul de Cambrai (X llvet) ; 
En. : Roman d'Enéas (X llvet) ; Froiss. : Froissart (X lV vet) ; 
Ch. d’Or. : Charles d’Orléans (X V vet).



Hep levrioù, Petra ober ?
gant Roparz HEM ON

Ar moulañ levrioù a deu da vezañ ker-spontus. N ' eo ket 
hepken e Breizh. E pep bro eo heñvel. Er yezhoù lennet gant 
kalz tud ez eus tu c ’hoazh da voulañ kazetennoù, romantoù, 
levrioù-skol, da vihanaiñ keit ha ma’ z eus paper. Skridoù ail, 
evel levrioù ha kazetennoù a lennegezh uhel, pe levrioù ha 
kazetennoù skiant distag diouzh ar c'henwerzh a zo diaesoc’h- 
diaesañ da embann.

Er yezhoù lennet gant nebeut a dud, evel ar brezhoneg, 
moulañ ul levr, n’ eus forzh pehini, a zo kazi en tu-hont da 
c’halloud mab-den.

Doareoù ail da embann
Ur wech an amzer e kemenner dimp war ar c'hazetennoù 

ez eus bet kavet er Stadoù-Unanet, —  er Stadoù-Unanet 
atav, —  doareoù nevez, aes ha marc’had-mat, da embann. Al 
embann. Al lizherennoù plom, a lavarer, hag i ken chastreüs 
ha pounner, a zo tonket da vervel, ha ne vint gwelet dizale 
nemet er mirdioù e-kichen pluennoù-gwazi hon tadoù-kozh 
ha gennoù an Asirianed.

A  zo gwir, hep mar. Met ar c ’havadennoù burzhudus nevez 
a laka amzer da dreuzim ar M or Atlantel. Ha ni n’ omp ket 
avansetoc’h evit gortoz.
Petra ober ?

Petra ober ? E-mesk an doareoù a c'hellomp implijout n’eus 
ket unan a zo mat penn-da-benn. An holl, —  n’ eus nemet 
tri anezho, —  a zo mat ha fall war un dro.

Bez’ hon eus : 1 ) al liesskrivalñ ; 2 ) ar fotokopi ; 3 ) ar 
mikrofilm.

1 ) Liesskrivañ
Da liesskrivaiñ, e ranker :
1. - Kaout ur mekanik-da-skrivaiü.
2. - Ober gantatñ, evit pep pajenn, ur stencil.
3. - Lakaat ar stensil war un ardivink, —  ronéo, rotari, h.a.
Ar mekanik-da-skrivaiñ hag an ardivink a c ’heller prenaw

aes a-walc’h. Hep bezañ marc’had-mat, n’ int ket re goustus.
Pezh a zo koustus, avat, eo rankout prenañ ur stensil evit 

pep pajenn.

Skriverezalñ war ur stensil a zo aes ( fail, evelkent, evit ar 
mekanik-da-skrivaiñ ). Met, ma rit ur fazi, ma verkit ul lizhe- 
renn a-dreuz, ez eus trubuilh. Bez’ e c’hellit divankañ : ur 
c’holl bras a amzer eo, ha ret eo deoc’h bezañ ampart.

Stegnajñ ar stensil war an ardivink a c ’houlenn ampartiz 
ivez. Neuze ez eus peurliesalñ trubuilh gant al liv, a rank bezalñ 
en derez-gwrez rekis, na re domm na re yen. Bez’ ez eus tru
builh ouzhpenn gant ar follennoù, na droont ket atav ingai 
etre ar ruilhennoù. Foeltret e vez paper alies.

Ar stensil, gant kalz a evezh, a c ’hell bezañ lamet ha lakaet 
a-gostez da servijañ un eil gwech. Lous eo, pegus, hag e teuit 
buan da gompren eo gwelloc’h liesskrivalñ diouzhtu un niver 
bras a-walc’h a follennoù.

Hogen : ha gouzout a rit pet a vo gwerzhet ? Ha plas a zô 
en ho ti da virout kalz follennoù liesskrivet, o lakaat oc’h 
pinvidik a-walc’h da brenañ war un dro kalz paper ?

Neuze, ar follennoù a die bezalñ renket, kenstaget ma ’z 
eus tu. Pounner int, bras o ment, ha koustus eta da gas dre 
ar post.

Liesskrivaiñ a zo ul labour hir, lous, skuizhus.
Mat eo hepken pa n’ eus nemet ur follenn pe ziv da ober. 

Ha war ur follenn pe ziv ne c ’heller ket lakaat kalz a dra.
Priz ar follenn, o kontaiñ pep tra, a zo uhel.

2 ) Fotokopi
Implijet e vez dreist-holl evit eilskeudennañ tresadennoù 

savourien-diez, kartennoù, dielloù.
Ar doareoù-ober a zo niverus-tre. Ar mennad-diazez, avat, 

a zo atav heñvel : ur vammenn-sklerijenn a louc’h an dresa- 
denn da eilskeudennalñ war ur follenn baper sensitizet. Se a 
c ’hell bezÆ graet dre waskalñ an dresadenn a-blad ouzh ar 
follenn (kontakt) pe dre lakaat skeudenn an dresadenn da 
gouezhaiñ war ar follenn (refleks). Peurliesafi ez eo an eil- 
skeudenn a vent gant an dresadenn, ha n’ eus ket ezhomm a 
ferennoù-gwer.

A-wechoù e vez tennet un negativ, a vez implijet d’ e dro 
da ober ar pozitiv. A-wechoù e tenner ar pozitiv war-eeun. 
Ne c’heller fotokopiañ nemet war un tu eus ar follenn.

Un ardivink fotokopi a goust ker. Ar follennoù paper 
sensitizet n’ int ket marc’had-mat.

Bez’ ez eus tu, koulskoude, gant ijin, da sevel un ardivink 
hep dispign re. E-pad ar brezel em eus tennet milieroù a 
dresadennoù gant : 1 ) ur stern-koad gant ur werenn ; 2 ) an 
heol da vammenn-sklerijenn ; 3) diaezhennadur amonia evel 
developer.

Ar pezh a zo dreist gant ar fotokopi : e-lec'h ma tleer 
moulaiñ pe liesskrivañ diouzhtu an niver a skouerennoù a zo 
ret, n’eus ket ezhomm fotokopiam en a-raok. Da lavarout eo, 
e-giz ma ’z it e ti ar c’hemener da lakaat ober un dilhad, pe 
e ti ar pastezour da lakaat ober ur wastell, e c'hellit mont e 
ti ar fotokopiour da lakaat ober ur fotokopienn.

E-giz-se, an danvez-fotokopiañ a gemer nebeut a lec’h, hag 
ar fotokopiour a zo sur da werzhaiñ an holl follennoù a implij. 
Ouzhpenn se, ur vicher naet eo, hag ar fotokopiennoù a zo 
kalz bravoc’h ha sklaeroc’h eget al liesskrivadurioù. Hep 
menegiñ un dra a bouez : skridoù dornskrivet, skriverezet, 
moulet, koulz ha tresadennoù ha kartennoù a c'heller foto- 
kopiañ hep poan.

Ma ’z eus un ijinour e-mesk lennerien ar pennad-mañ, e 
rentfe mil servij d ’ ar brezhoneg o studialñ un tammig ar 
gudenn, hag o verkañ pizh penaos sevel un ardivink marc’had- 
mat.

3) Mikrofilm
An holl a oar petra eo mikrofilmalñ : lakaat war ur film 

sinema pajennoù ul levr, un dornskrid, rummadoù dielloù,
h.a.

Bez’ ez eus ardivinkoù graet a-ratozh da vikrofilmañ. 
Dispar int, met ker e koustont, 100.000 lur da vihanañ.

Tu a zo, avat, da vikrofilmañ hep an ardivinkoù-se. Forzh 
penaos, e ranker prenafi ur chaînera mat.

Tra souezhus, en amzer-mañ ma vezomp boas da baeaiñ 
ker pep tra : priz ur mikrofilm a zo izel-izel e-skoaz priz ul 
levr. Chom a reer sabatuet pa glever. A  zo bravoc’h, ur mi
krofilm a zalc’h nebeut a lec’h, a zo skañv, a c ’hell bezañ kaset 
dre ar post evit un nebeut gwenneien, hag a zo diaes da zi- 
strujañ ; bravoc’h c ’hoazh, graet e vez buan-tre : un nebeut 
munutennoù da vikrofilmañ ur pikol geriadur, da skouer.

Un nebeut devezhioù a vije a-walc’h evit mikrofilmaiñ, hep 
dispign kalz arc’hant, an holl levrioù, an holl dornskridoù, 
an holl dastumadennoù kazetennoù, h.a., savet e brezhoneg, 
ha bremañ a-skign e manerioù Breizh-Izel hag e lenndioù 
Kemper, Roazhon, Londrez, Oxford, Dulenn, Pariz hag ar 
Stadoù-Unanet. Derc’hel a rafent aes en un armel. Kement- 
se hep kontañ an oberoù nevez diembann a c ’hellfe dont da 
vezafi anavezet e-giz-se.

Arabat, siwazh, laouenaat re abred. Evit lenn ur mikrofilm 
e ranker kaout un ardivink c ’hoazh, anvet « lennerez », hag 
a goust tost kement hag an ardivink-ober.

Amañ ivez, gant ijin, e c ’heller en em dennaiñ. Bez’ e teuer

a-benn zoken, a lavarer din, da sevel hep re a vizoù un ardi- 
vink da lenn ur mikrofilm ouzh gouloù an deiz pe gouloù ur 
gambr sklerijennet mat gant tredan : un diskoulm dur gudenn 
amjestr, mirout ouzh ar film da dommalñ re e-kichen lamp al 
luc’hvanner.

Tud ’zo a gred e vo distroadet al levr gant ar mikrofilm en 
amzer da zont, hag e vezo e pep ti un ardivink-lenn mikro- 
filmoù e-tal an ardivink-pellwelerezh.

Etre brezhonegerien
Pezh a dleomp-ni aozalñ etrezomp eo :
1. - Ur greizenn evit embann levrioù ha kazetennoù.
2. - Ur greizenn evit liesskrivafi.
3. -  Ur greizenn evit fotokopialü.
4. - Ur greizenn evit mikrofilmaiñ.
Hini eus ar pevar dra-se n’ eo klok drezañ e-unan. En em 

glokaat a reont kenetrezo.
N ’ int gouest da vevaiñ ha da vleunialñ nemet dre genlabour 

brezhonegerien o lakaat a-gevret arc’hant, skiant, ijin hag 
ampartiz. Ma oufemp seveniiñ ar menozioù-se e vefe Breizh 
e penn ar broioù bihan.

D EIZ1A D U R  1 9 5 2
a zo deut er-maez

ar skouerenn : 20 lue

an 10 skouerenn : 150 lue

P. Le Bihan, 1, avenue Marceau, TRAPPES (S.-et-O. ) 
C.C.P. 5349-06 Paris



K u d e n n  a n  e m b a n n
gant Per DENEZ

Kudenn an embann e Breizh a zo termenet gant an div 
evezhiadenn-malñ : 1 ur bajenn a vrezhoneg moulet a goust 
etre 700 ha 900 lur ; 2 bez’ ez eus etre 200 ha 300 den o 
prenañ levrioù brezhonek.

Aes-tre eo, evel just, chom hep embann tra. Kement-se, 
avat, a vije asantiñ gwelout hor yezh o vervel. Rak ouzh an 
embann ez eo stag dazont hol lennegezh, hag ouzh hol lenne- 
gezh ez eo stag, evit ul lodenn vat, dazont hor yezh.

Peogwir n’eus ket mui tu da vont gwall-alies da di ar 
mouler, ez eo ret dibab, a-douez hor skridoù, pere a vo kaset 
d’ ar voulerez ha pere a embannimp ni hon-unan. N ’ eo ket 
diaes an dibab d ’ ober. D ’ ar mouler e vo roet kement tra a 
rank tizhout un niver bras a dud, pe tud estren d ’ an emsav : 
kazetennoù, geriadurioù, yezhadurioù, skridoù abostolerezh, 
skridoù evit ar vugale. Ar peurrest, barzhonegoù, danevelloù, 
studiadennoù, na vint lennet morse nemet gant 200 den, forzh 
penaos ez int embannet, a zle bezalñ liesskrivet.

Tri doare, ouzhpenn ar moulañ, a zo da embann traoù, a 
zispleg Roparz Hemon en e bennad : al liessKrivañ, al luc’h- 
skrivaiñ, ar mikrofilmalñ.

Liesskrivaiñ a c ’heller dre alkohol, war stensil, war follen- 
vetal. Al liesskrivañ dre alkohol ne dalvez ket kalz tra, berr- 
bad ha disklaer ma ’z eo an 200 skouerenn bennak a c'heller 
tennañ gant pep mammenn. An binvioù liesskrivañ war fol- 
lenn vetal a ra labour brav-tre, met a zo re ger deomp d’ o 
frenaiñ. Chom a ra al liesskrivam dre stensil : emañ an Ao. 
Nedeleg o paouez diskouez, gant ul levr da zeskiñ kembraeg 
hag un dezenn diaes a-walc’h, e c'heller ober en doare-se 
embannadurioù dereat-meurbet. Ar benveg gwellañ a zo unan 
tredan, oc’h implijout paper war rolloù ha gwir liv-moulaû, 
eus ar merk Sam da skouer. Embannet en doare-se, e koustfe 
100 skouerenn ur gazetennig 30 pajenn, o lezel priz an tredan 
er-maez, 3.300 lur.

Luc hskrivañ a zo kalz aesoc’h d ’ ober, dre n’ eus ezhomm 
benveg ebet na c’hellfed ket fardañ an-unan. Dre luc’hskri- 
vadur e c ’heller embann skritelloù da begaiñ war ar mogerioù, 
skridoù berr, tresadennoù, kanaouennoù. Setu penaos e reer.

Tresañ a reer ar skrid, pe ar skeudenn, gant liv-sina, war u t  
baperenn dreuzwelus. Ledajñ a reer an dresadenn war ur fol- 
lenn baper a-ratozh, anvet Ozalid, hag e lezer anezho ur pen- 
nadig en heol, etre pemp eiladenn ha daou vunud, hervez 
nerzh ar sklerijenn. Diouzhtu goude e lakaer ar baperenn 
Ozalid en aezenn alkali, ha pemp munud a vez trawalc’h peur- 
liesalñ da ziskuliaiñ ar skeudenn. Aes eo eozafi ar binvioù. Etre 
div werenn e c ’heller diskouez ar skeudenn d’ an heol. Evit 
an aezenn alkali e saver ur voest koad, uhel ha strizh, gant 
un norig en traoñ evit silalñ ar follennoù hag ur roued-orjal 
stegnet a-dreuz da virout outo a gouezhaiñ e-barzh an dou- 
renn ; an alkali a vez lakaet da ziaezenniiñ en ur pod-gwer 
war un dommerezig-tredan. Seul vuanoc’h e vez diskuliet ar 
skeudennoù ma ’z eo tommoc’h ha fetisoc’h an aezennoù er 
voest. Ar roll paper Ozalid (20 metrad X 0,75 m. ) a goust 
e-tro 800 lur. Daou seurt a zo : hini « ruz » hag hini « violet » ; 
an hini ruz en em ziskuilh ar buanaiñ. Ar paper treuzwelus, 
al liv Sina hag an alkali n’ int ket dispignoù bras.

Diwar-benn ar mikrofilmalñ e c ’hello Al Liamm, a gredan, 
embann ur studiadenn kent re bell.

An abretalñ ar gwellaiñ e rankomp stagaiñ da implijout an 
doareoù-embann-se. Pep den a c ’hell, hep re a boan, luc’h- 
skrivañ skritelloù diouzh e du e-unan. Da liesskrivañ levrioù, 
avat, e rankfed sevel ur greizenn e-lec’h ma teufe un nebeut 
tud kalonek da labourat da noz. Alioù, goulennoù, kinnigoù 
a vezo degemeret-mat. Rak hon intrudu hepken, hor youl-da- 
labourat a c’hell saveteiñ hor yezh.

OBER MAT HA LEZEL CHAOKAT.
(Krennlavar a vro Leon.)



NOTENNOU

HOR M IGNONED. —  R o j’ ha M ai-Per Loarer a zeu gant levenez 
da gemenn deoc’h ez eus ganet dezho ur paotr bihan, Ronan-Vari 
er Vilin-Wenn d’ an 3 a v iz Mezheven 1951.

Alan Kerambrun ha Frañseza Devismes a zo bet dimezet d ’ ar 
sadom  23 a viz Mezheven en iliz Itron-Varia e Versailhez.

D A  W E R ZH A N . —  Niverennoù kozh A l Liamm (1, 2, 3, 4, 5, 6, 
7, 8, 11) Tir-na-nog (1, rummad kozh ; 2, 3, 4, 5, rummad nevez). 
60 lur ar pezh. Goulenn digant sekretouriezh Al Liamm.

AN DRE GUILCHER, L ’habitat rural à Plouvien, Brest, 1950. 148 
pajenn gant skeudennoù, tresadenmoù hag ur gartenn. —  U1 levr 
savet gant an aked hag an urzh o deus graet brud an Ao. Guilcher 
evel gouizieg. Plijus e vo da lenn, ha talvoudus dreist-holl, d ’ an 
holl re a gar ar bobl vreizhat hag a stourm eviti. K lask a  ra ar 
gouerien gwellaat o ziez, ha mereurioù brav o devez alies bremaft : 
padal, nag a z iforc ’h c ’hoazh gant re Bro-Danmark pe Bro-Sveden ! 
Gwir eo e rank labourerien-douar hor bro reiñ arc ’hant evit ma vo 
graet brezel en Indez-Sina ha gwasket meur a bobl. Evel e levr an 
Ao. Gauthier, e c ’hellomp lenn e oa uhel-spontus niver ar glaske- 
rien-vara kant vloaz ’zo : mare aour ar vourc’hizien. —  A l levr a 
zo e gwerzh gant an oberour, Skol-Veur ar Lizhiri, Nancy.

A N  AIM SIR CHEILTIACH. —  Keleier eus an holl vroioù keliiek. 
Diskleriadurioù diwar-benn an doare m ’ eo bet « daskoret » maen 
Bro-Skos. Koum anant : 300 lur ar bloaz. Da gas da Smith and 
Sons, 248 straed Rivoli, Pariz. K R P  85-369 Pariz —  en ur zisplegaù 
ez eo evit A n Aimsir.

OGAM. —  Deut eo er-m aez : an niverenn 13, enni pennadoù 
diwar-benn mojenn Verzhin, an doue Kernunnos, an tasmantoù er 
c ’hontadennoù breizhat, Lia Fail ; an niverenn 14, enni pennadoù 
diwar-benn galloud an drouized e kevredigezh ar Gelted ha deizia- 
dur ar Gelted (o-daou talvoudus) ; un niverenn a-ratozh skrivet 
gant Arzel Even ha gouestlet d’ an hudouriezh ha d ’ an divinou- 
riezh gant ar Gelted. —  Koum anant : 600 lur ar bloaz. P. Leroux, 
2, rue Léonard-de-Vinci, Rennes. C.C.P. 293-68 Roazhon.

MOUEZHIADEGOTJ IW ERZHON. —  Setu amañ niver ar gan- 
naded evit pep strollad : Fianna Fail (De Valera) 69 ; Fine Gael 
(Costello) 40 ; Labour 16 ; Clann na Poblachta (M ac Bride) 2 ; 
Clann na Talmhan 6 ; D izalc’h 14.

M oarvat eo bet diskaret Clann na Poblachta dre m ’ eo aet e 
rener, M ac Bride, d ’ ober emglev gant strollad Costello.

MOUEZHIADEGOTJ BRO-SIK ILIA. —  Bro-Sikilia he deus ur 
Par'am ant dezhi hec’h-un, o  ren hec’h aferioù diabarzh. Setu amaft 
pet kannad o deus bet ar strolladoù e mouezhiadeg Mezheven : 
Demokrated kristen 30 ; Sosialisted a zehou 3 ; Strollad ar Bobl 
(komunisted ha sosialisted a  gleiz) 30 ; M.S.I. (fachisted) 11 ;

Roueelerien ha frahkizourîen. 9 ; Broadelourien 5 ; a seurt ail 2. 
Evel ar vroadelourien, e c ’houlenn ar Gomunisted ma vo roet m uioc’h 
a frankiz c ’hoazh da vro-Sikilia ha m uioc’h a c ’halloud d ’ he Farla- 
mant.

BLEUN-BRUG. —  Deut eo er-maez : un niverenn c ’hallek enni 
pennadoù gant V. Favé, M aodez Glanndour (troidigezh), Bernard 
de Parades ; un niverenn vrezhonek gouestlet penn-da-henn d 'a n  
Tad Maner. —  Koum anant : 400 lur. V. Seite, ru ar Vilin, Treboul.
K .R .P. 544-22 Naoned.

LEVRIOTJ NEVEZ. —  « Arm oricains et Bretons », étude anthro
pologique, gant P .-R . Giot (160 pajenn). E gwerzh (700 lur) e ti an 
oberour : rue du Thabor, Rennes (C. C. P. 612-58 Rennes) hag el 
levrdioù.

NOTENN A-BOU EZ. —  D ’un niver Bretoned e kasomp A l Liamm 
evit netra. N ’ emaomp ket e soñj paouez a  gas dezho hor c ’he- 
laouenn. Nemet frank-tre e c ’houlennomp : ma c ’hellit arboelliñ un 
tam m ig arc ’hant, un tam m ig hepken, neuze soñjit ennomp. H or 
buhez a zo diaes-TRE, hag ar bihanaft skoazell a  zo bras evidomp.

K as a c ’heller arc ’hant gall da : P.‘ Le Bihan, 1, Avenue Marceau, 
TR A PPE S (S .-et-O .). C.C.P. 5349-06 Pariz. H ag arc ’hant estren da : 
Miss L. M. Thomas, T Y ’r Ysgol, Castellnewydd-Emlyn, Carms. 
Kembre.

TJR F A Z I REIZH ET. —  A R  F A L Z  a zisplege, en he niverenn 25, 
e oa « difennet-groñs » ober im plij eus an doare-skrivañ unvan e 
skolioù kristen eskopti Kemper. Goulennet hon eus en eskopti 
daoust ha gw ir e oa, ha setu (troet e brezhoneg) ar respont hon 
eus bet :
Eskopti Kem per ha Leon d’ an 18 a viz Gouhere 1951.

Goude bezajñ goulennet keloù gant ar re o deus karg eus ar Ge- 
lennadurezh en Eskopti, e c ’hellan respont kement-mañ d ’o  lizher :

lo  —  Renerezh ar Gelennadurezh Dieub en Eskopti Kem per n ’ he 
deus morse difennet e ve im plijet en he skolioù al levrioù en doare- 
skrivañ unvan.

2« —  Evit gwir, e vez im plijet en dam  vrasaïi eus ar  skolioù 
kristen an oberennoù en doare-skrivañ kozh (traditionnelle). M ar 
doe bet douget an dud da. ober gant al levrioù-se kentoc’h eget gant 
ar re ail ez eo dreist-holl, dre m a ’z eo anavezet an doare-skrivafi 
anezho gant Skol-Veur Roazhon evit an arnodennoù « licence ».

A r  Gelaouenn A R  F A L Z he deus faziet eta o kom z a zifenn, rak 
biskoazh n ’ eo bet displeget menoz ebet a-berzh-eskopti w ar ar 
gudenn. Ne gredan ket a-hend-all —  an dra-se a  zo va soñj din va- 
unan :—  en defe biskoazh an Eskopti da zivizout tra diwar-benn 
kudenn an daou zoare-skrivañ. An dra-se zo er-maez eus ar pezh 
a sell outañ.

H o pediñ a ran...
P. QUINIOU, Sekretour.

BREIZH  H AG  A N  ESTRENVRO. —  Barzhoneg Per Denez, 
« Daouzek a  viz Kerzu », troet en euskareg gant Mirande ’tar Jon,

a zo bet embannet nevez ’zo er gelaouenn « Euzko G ogoa », moulet 
er Guatemala.

D E IZIAD U R 1952. —  Deiziadur 1952 Al Liamm a zo deut er- 
maez. A r  skeudenn a zo bet graet gant an arzour Yann Toulhoat. 
Evit hor skoazellañ prenit hon deiziadur. Ne vo ket kaset nebeu- 
to c ’h eget 10 skouerenn dre ar post. Un distaol a ' rezo graet.

R. Huon, Roud ar R oc ’h, LANNION. C.C. Rennes 684-08.
P. Le Bihan, 1, avenue Marceau, TR A PPE S (S .-et-O .). C. C. P. 

5349-06 Paris.

Ti-M oulerezh « A R  SK REV » 
Bali Bariz —  A R  BAOL

Diskleriet hervez lezenn : 
3an trimiziad 1951

Niverenn er voulerez : 7170 

A r merour : P. A R  BIHAN.



Ma fell deoc'h e voulfemp levrioü, koumanantit d’hon jj
5 embannadurioù. Al levr kentafl a vo moulet er bloaz- 
V man eo :

!1 Ali Baha hag an daou osent laer
lakaet e brezhoneg [loue gant 

Jakez K O N A N  >

Jj Rakprenit hon embannadurioù da zont : 

750 lur war baper boutin 

1.300 lur war baper kaer

I J r jr jr â a r j r j r jÊ r j r j r ^ j r j r j r j r J r j i r j r j r jÊ r jn F jr j r j r ^ r j r j r j r M r jr j r j r j r j r jÊ r j r j r / r jÊ r j r d r ^ jÊ r A r

î  <
Prenait mouladurioù Skridoù Breizh ^
A zo  skoazellaü yezh ar vro. J

$y Nevez-deut er-maez s
! |
S Evit ket ha netra S
S

Holl vignoned ar brezhoneg a die lenn, 

prenañ ha kinnig romant nevez Abherri
Ü , 5

Mouiadur war baper kaer ?ï  Mouiadur boulin
S war Alla-Mousse£
S ar skouerenn : 3 6 0  lur 

! ---------------------------------------------------SK R ID O U  BREIZH
{[ Square du Casino - LA BAULE

Velin d’Arches s 
5 0  skouerenn niverennet eus y 

1 da 5 0  $
ar skouerenn : 7 5 0  lur

M n i
C.C.P. Nantes 1116-64 ^

Kclc’hgeiaoacnn daouviziek 

Komanant - bloaz :
war baper boutin, 800 Iur 
war baper kaer, 1200 Iur 

Komanant-skoazell! 1500 Iur

Pener : Ronan HUON 
Roud ar Roc’h 

LANNION (C.-du-N.)

M erour : P. LE . BIHAN 
1, Avenue Marceau, 1 
T R A P P E S  (S.-et-O.)

C. C. 5349 06 Paris


